
                               სატელევიზიო მონიტორინგი 

წინასწარი მონააცემებით, „ქართული ოცნების“ კანდიდატმა გივი ჭიჭინაძემ გიგი უგულავას მნიშვნელოვანი უპირატესობით აჯობა. ჭიჭინაძეს თითქმის 58% აქვს, უგულავას კი - 38%. არჩევნების დასრულების შემდეგ ჭიჭინაძემ ამომრჩველს ნდობისთვის მადლობა გადაუხადა, უგულავა კი არჩევნების დროს მოსახლეობით მანიპულირებაზე საუბრობს და  უკვე ყოფილ კონკურენტს პირობას აძლევს, რომ ის ვერ იქნება ფორმალური მაჟორიტარი და რეალურად მოუწევს ზრუნვა მოსახლეობაზე.
გივი ჭიჭინაძე: ძალიან მიხარია. თან ვიცი, რომ დიდი პასუხისმგებლობა ავიღე ჩემს თავზე, რომ ხონის და ვანის წარმომადგენელი ვიყო პარლამენტში და დიდი მადლობა ყველა ამომრჩეველს, ვინც ჩვენს სასარგებლოდ გააკეთა არჩევანი.
გიგი უგულავა: მთელ რიგ სოფლებში ჩვენ გავიმარჯვეთ და სამწუხაროდ, ქალაქებში, სადაც „ქართული ოცნების"  ადმინისტრაციული რესურსია მობილიზებული, სადაც არის დასაქმებული გამგეობის, სსიპების, აიპების თანამშომლები, მათი ნათესავები, ძირითადად ამათ ხარჯზე ახდენს „ქართული ოცნება" უკვე მერამდენე წელია, არჩევნებში მანიპულირებას. ამას ემატება ძალიან სამწუხარო რამ, რომ ბოლო ორ დღეში ჩამოდის ძალიან ბევრი შავი ჯიპი ძალიან ბევრი ფულით და ხდება ყველაზე ამაზრზენი რამ - მანიპულირება ჩვენი გაღატაკებული მოსახლეობით. ხვალიდან ბ-ნი ჭიჭინაძე იქნება დეპუტატი ვანის და ხონის მაჟორიტარული ოლქიდან. მე პირადი პასუხისმგებლობა ავიღე ამ ორ რაიონზე. ამიტომ მათ ვაძლევ პირობას, რომ ეს ორი დარჩენილი წელი ის არ იჯდება აქ პენსიაზე. მას მოუწევს ვანელ და ხონელ პენსიონერებზე ზრუნვა. მას მოუწევს აქაურ სოციალურად დაუცველებზე ზრუნვა. თავიდან არ ამომდის ერთი ფრაზა, რომელიც გუშინ ერთმა მოხუცებულმა ქალბატონმა მითხრა, რომელთანაც მე წინასაარჩევნო კამპანიაში მქონდა რამდენჯერმე შეხება. ამ ქალბატონმა დამიდასტურა, რომ შენ გაძლევ ხმას ყველა მიზეზგარეშეო. აღმოჩნდა ისე, რომ მე არ მომცა ხმა, მაგრამ თვალები რომ გავუსწორეთ, ესეთი რაღაც მითხრა: რა ვქნა შვილო, შენ მომავალი ხარ და მე დღეს მიჭირსო. შავი ჯიპებით ჩამოდიან, ჩამოაქვთ ფული. ბიზნესმენები, რომელმაც თქვეს, რომ ჩვენ არ ჩავერევით და იყოს ნეიტრალური, ბოლო სამი დღე ყველა ჩამოვიდა და საბოლოო ჯამში მოხდა სრული მობილიზაცია, მათ შორის ფულის დარიგება და მანიპულაცია გაჭირვებით. „ოცნებას“ ჰგონია, რომ მე დამტოვა სახის გარეშე, სინამდვილეში ანახეს თავიანთი ნამდვილი სახე. ღამე ვიღაც აძვრა და ასე ამოჭრა თავი. ესე ებრძვიან პლაკატებს. ჩვენ უნდა ვებრძოლოთ სიღარიბესა და უმუშევრობას. ამათმა ებრძოლონ პლაკატებსა და ბანერებს“.
„მე გამახარებდა გიგი უგულავას ვანი/ხონის არჩევნებში გამარჯვება, მაგრამ ამის 1%-იანი შანსიც კი არ არსებობდა“, - ამის შესახებ განცხადება „ფეისბუქის“  საკუთარ გვერდზე სააკაშვილმა გააკეთა. „არ შეიძლება, შულერების მაგიდას მიუჯდე კარტის სათამაშოდ. ჩვენ მთავარ შულერს ეს მაგიდა უნდა ავუყირავოთ! სწორი ის იქნება, გიგიც და მისი თანაპარტიელებიც თუ შემოგვიერთდებიან შულერების ხელისუფლებიდან განდევნაში,“ - წერს ექსპრეზიდენტი. 
ამ განცხადებას გამოეხმაურა „ევროპული საქართველო“.
ირაკლი კიკნაველიძე: კარგია, რომ „ერთიანი ნაციონალური მოძრაობის“ ლიდერმა თავი დაანება ლანძღვასა და საზიზღარი ბრალდებების სროლას "ევროპული საქართველოს" მიმართ, მაგრამ ის კომენტარი მაინც გვაჩვენებს, რომ ჩვენ განსხვავებული დასკვნები გავაკეთეთ ხონსა და ვანში ჩატარებული არჩევნების შემდგომ. ჩვენ გვგონია, რომ ოპოზიციური ამომრჩევლის მობილიზება  საარჩევნო უბნებზე, ოპოზიციური პარტიების მუშაობა უშუალოდ ამომრჩეველთან და არჩევნების გზით ხელისუფლების შეცვლა არის ის ერთადერთი გზა, რომელიც გამოადგება ჩვენს დემოკრატიასა და კეთილდღეობას. თანამშრომლობაზე საუბარი კარგია, მაგრამ უკეთესია, რეალურად თანამშრომლობა როცა შედგება და ამ გზაზე ერთმანეთისთვის „გაყიდულების“ ძახება არის სრულიად არასწორი და გაუგონარი რამ.“
სულხან სალაძე (საია): მთავარი პრობლემა, რაც ამ არჩევნებთან დაკავშირებით იკვეთება, ჩვენ მიგვაჩნია, რომ ეს არის ამომრჩეველთა გადასატან ყუთში დამატებით ამომრჩევლების შეყვანა სიებში. ვინც გადასატანი ყუთით მისცა ხმა, შეყვანილი ამომრჩევლების რაოდენობა გაზრდილია 3%-ს პლუს დაახლოებით 300 ხმით. მნიშვნელოვან გამოწვევად რჩება კვლავ ამომრჩეველთა თავისუფალი ნების გამოვლენის თვალსაზრისით არსებული პრობლემები. აქ პირველ რიგში მხედველობაში გვაქვს ის გარემოება, რომ უბნებთან კვლავაც შეინიშნებოდა ე.წ. კოორდინატორები, რომლებიც უზრუნველყოფდნენ გარკვეულწილად ინფორმაციის გადაცემას საარჩევნო შტაბებისათვის და რა თქმა უნდა, ასეთ პირობებში ეს არის კვლავ გამოწვევა. პრობლემა არის ასევე ისიც, რომ ამ დრომდე არ არსებობს საარჩევნო კოდექსში ჩანაწერი, თუ რა ითვლება უბნის მიმდებარე ტერიტორიად. ასევე ხაზი უნდა გავუსვათ იმ გარემოებასაც, რომ რიგ შემთხვევაში უბნებზე ფიქსირდებოდა ცენტრალური და ადგილობრივი ხელისუფლების წარმომადგენლების ყოფნა, რაც შეიძლება ასევე არაპირდაპირ იყოს გარკვეული გავლენა ამომრჩეველთა თავისუფალი ნების გამოვლენაზე.

„კურიერ პ.ს.“: საქართველო შესაძლოა სერიოზულ საერთაშორისო სკანდალში გაეხვეს. საქმე ისევ ციანიდს ეხება, ოღონდ ამჯერად ათასობით ტონას, რომელიც მხოლოდ ერთი შორენა თეთრუაშვილის კი არა, ასობით ათასი ადამიანის გასანადგურებლად არის საკმარისი. ახლა ნახავთ დოკუმენტს ქართული და ირანული მხარეების ხელმოწერით, საიდანაც ცხადი ხდება, რომ საქართველო ირანს უზარმაზარი რაოდენობის ციანიდის მიყიდვაზე გაურიგდა. ჩნდება ეჭვი, რომ შესაძლოა, ირანი ციანიდის ასეთ დიდ ოდენობას არა ოქროს დასამუშავებლად, არამედ ქიმიური იარაღის დასამზადებლად იყენებდეს. რა რეაქცია ჰქონდა საერთაშორისო საზოგადოებას ქიმიური იარაღის გამოყენებაზე, ცოტა ხნის წინ ვნახეთ, როდესაც ამერიკამ, ბრიტანეთმა და საფრანგეთმა ერთობლივი შეტევა განახორციელეს სირიაზე სწორედ ქიმიური იარაღის გამოიყენების გამო. რა ვითარებაში აღმოვჩნდებით ჩვენ, თუ გაირკვევა, რომ ირანი ქიმიურ იარაღს ამზადებს და მას ნედლეულით საქართველო ამარაგებს? ჩვენ გავარკვიეთ, რომ ამ შეთანხმებაზე საქართველოს თავდაცვის სამინისტრომ ნებართვა გასცა.
დიდ ბრიტანეთში მყოფი ქართველი მამუკა ბაკურია ამტკიცებს, რომ 2016 წელს საქართველოდან ირანში დიდი მოცულობით სახიფათო პროდუქტი, ნატრიუმის ციანიდი გაიტანეს და ეს სახიფათო ნივთიერება შპს რუსთავის აზოტმა გაყიდა.
მამუკა ბაკურია: 1 წლის წინ მე სიტყვიერი ინფორმაცია მომაწოდა ჩემმა მეგობარმა საქართველოში, რომ საქართველოს მთავრობა რუსთავის აზოტთან ერთად და მასთან შეთანხმებით, ანუ რუსთავის აზოტი აწარმოებს ამ ქიმიურ ნივთიერებას და ჰყიდის ირანში განსაკუთრებით დიდი რაოდენობით. ეს არის მძიმე მომწამლავი ნივთიერება, რომელსაც აქვს ორმაგი დანიშნულება - გამოიყენება როგორც მშვიდობიანი წარმოების დროს, ოქროს მოპოვებაში გამოიყენება ძირითადად და ასევე გამოიყენება ქიმიურ, ბაქტეროლოგიურ და ბირთვულ პროდუქტებში, ეს უკვე სამხედრო თვალსაზრისით.“
ყოფილი ჟურნალისტი მამუკა ბაკურია ამბობს, რომ მას შესაბამისი დოკუმენტები კონფიდენციალურმა პირმა გადასცა.
მამუკა ბაკურია: მე მინდა, გადაამოწმოთ ჩემს მიერ მოწოდებული დოკუმენტები, რამდენად შეესაბამება სიმართლეს და რამდენად არის ეს რეალური. მე ზუსტად ვიცი, რომ ეს პროცესი დაიძრა 2016-ში და ეს განხორციელდა და გრძელდება ამის გაკეთება.“
ბაკურიამ დოკუმენტების ასლები „პ.ს.“-საც გადმოუგზავნა. სპარსულ-ინგლისური დოკუმენტი ქართულად ნათარგმნი და ნოტარიულად დამოწმებულია. სერტიფიკატში წერია, რომ 3000 ტონა ნატრიუმის ციანიდის საბოლოო მომხმარებელი ირანში არსებული თაჰერის ქიმიური კომპანია იქნებოდა. კომპანია პირობას დებს, რომ ნატრიუმის ციანიდს მხოლოდ კარგი მიზნებისთვის გამოიყენებს.
„ხსენებული ნივთიერება არავითარ შემთხვევაში არ იქნება გამოყენებული ატომური იარაღის ან ატომური ფეთქებადი ნივთიერებების დასამზადებლად ან ატომური საწვავის ციკლისთვის და იგი არ დაარღვევს ატომური ენერგიის საერთაშორისო სააგენტოს ვალდებულებებს. ზემოთხსენებული პროდუქტი არ იქნება გამოყენებული საომარი მიზნებით, ქიმიური ან ბიოლოგიური იარაღის საწარმოებლად ან ასეთი მასალების გადასატანი აღჭურვილობისთვის. ეს პროდუქტი გამოყენებული იქნება მხოლოდ მშვიდობიანი მიზნებით."
კიდევ ერთი დოკუმენტი შპს აზოტის მიმართვაა თავდაცვის სამინისტროსადმი. ვინაიდან ნატრიუმის ციანიდი კონტროლირებადი ნივთიერებაა, მის გასაყიდად თავდაცვის სამინისტროს მუდმივმოქმედი კომისიის ნებართვაა საჭირო. წერილში შპს აზოტი სამინისტროს 3000 ტონა ციანიდის ირანული კომპანიისთვის მიყიდვის ნებართვას სთხოვს. ამ უკანასკნელმა კი ნებართვა გასცა. 
ზურაბ აგლაძე: მიმართვაა უბრალოდ. ის მიმართავს თავდაცვის სამინისტროს სამხედრო ტექნიკურ საკითხების მუდმივმოქმედ კომისიას, რომ  მიიღოს ნებართვა ამასთან დაკავშირებით. არ ჩანს თავდაცვის სამინისტროს პასუხი და არ ჩანს, მოხდა თუ არა მიწოდება.“ 
თავდაცვის მაშინდელმა მინისტრმა თინა ხიდაშელმა „პ.ს.“ საკუთარ მოადგილესთან გადაამისამართა -
დავით ებრალიძე: საბოლოოდ შემოდიოდა ჩემთან. კონკრეტულად არ მახსოვს ეს საკითხი. ირანი რომ ყოფილიყო, ყურში მომხვდებოდა აუცილებლად და მემახსოვრებოდა. მე არ მახსოვს, რომ ირანში პროდუქციის მიწოდების თაობაზე გავეცით ნებართვა.
-განაცხადი რომ შემოვიდა და უარი უთხარით?
-რომ გითხრათ, რომ ისიც მახსოვს, რომ რაიმე განაცხადზე უარი ვთქვი, ისიც არ მახსოვს. არ ყოფილა ეგეთი საეჭვო, ამ კუთხით, ორმაგი დანიშნულების პროდუქტზე ვლაპარაკობ.“
ის, რაც თავდაცვის მინისტრის ძველ მოადგილეს არ ახსოვს, თავდაცვის სამინისტროს ახლანდელმა ადმინისტრაციამ დაადასტურა. ირანში ნატრიუმის ციანიდის გაყიდვის ნებართვა გაცემულია.
„შპს რუსთავის აზოტისთვის ირანში ნატრიუმის ციანიდის ექსპორტთან დაკავშირებით რეკომენდაცია გაიცა კანონით დადგენილი ყველა პროცედურისა და საერთაშორისო ვალდებულებების და რეგულაციების სრული დაცვით."
დღეს შპს აზოტს სხვა კომპანია მართავს, 2016 წელს კი მისი მფლობელი ბიზნესმენი რომან ფიფია იყო. წერილს ხელს შპს აზოტის მმართველი კომპანიის წარმომადგენელი გიორგი შეყრილაძე აწერს.
გიორგი შეყრილაძე: იმ პერიოდის განმავლობაში, როდესაც 2016 წლის დასაწყისში შესაძლებელია მიემართა ქარხნის ხელმძღვანელობას, მათ შორის მეც, თავდაცვის ან ეკონომიკის სამინისტროსთვის, რომ მოეპოვებინა უფლება ანალოგიური პროდუქტის სხვდასხვა ქვეყნებში რეალიზაციისთვის, ამისთვის ხელმძღვანელობდა საქართველოს კანონმდებლობის სრული დაცვით. ასევე ანალოგიური რეგულაცია არსებობს საერთაშორისო, ეს არის ევროკავშირის დირექტივა, რომელიც განმარტავს იმის შესახებ, რომ ევროკავშირის ქვეყნებმა, ასევე აშშ-მ მოხსნეს სანქციები ირანის ვაჭრობის შეზღუდვასთან დაკავშირებით.
ნოდარ ხარშილაძე: საერთაშორისო ატომური კომიტეტის კომისიაა, რომელიც მუშობს და სპეციალური კომისიაა, რომელშიც 5 ქვეყანა შედის და რომელიც არეგულირებს ამას. რამოდენიმე პაკეტი აქვს სანქციებისა ირანს, ზოგი მკაცრი, ზოგი შედარებით რბილი, თუმცა ესეთი სახის მასალები ამ სანქციებში ხვდება, ამიტომ არის სიფრთხილე საჭირო. იურიდიულადაც ყველაფერი რომ სწორი იყოს, მერე პოლიტიკური ფასის გადახდა არ მოგვიწიოს ამაში.“
მამუკა ბაკურია საკუთარ წყაროზე დაყრდნობით ამტკიცებს, რომ ექსპორტზე იმაზე მეტი გავიდა, ვიდრე ეს სანებართვო დოკუმენტებშია მითითებული.
მამუკა ბაკურია: როგორც ჩემმა წყარომ მითხრა, ამის დოკუმენტები არ მაქვს, ეს შემიძლია სიტყვიერად გითხრათ, რომ 3 000 ტ არის მითითებული, მაგრამ მან მითხრა, რომ ის დარწმუნებულია, რომ უფრო მეტი არის გაყიდული უკვე ყველანაირი დოკუმენტაციის გარეშე. ეს არის უზარმაზარი თანხები.“
„პ.ს.“-ისთვის უცნობია, ვინ არის ბრიტანეთში მყოფი ყოფილი ჟურნალისტის წყარო. ბაკურიას თქმით, მალე კონფიდენციალური პირი საქართველოს დატოვებს და მხოლოდ ამის შემდეგ გამოვა ჩრდილიდან და გაამჟღავნებს საკუთარ ვინაობას.“ 

პირველ სიუჟეტში საუბარი ბიძინა ივანიშვილის დაბრუნების მიზეზებს შეეხო, მეორეში კი პრემიერ მინისტრობის პერიოდი და გაცემული დაპირებები იყო. ბიძინა ივანიშვილის ხსენება გაბუნიამ მესამე სიუჟეტშიც მოახერხა, რომელიც სომხეთში მიმდინარე მოვლენებს ეხებოდა. მისი თქმით, „ბიძინა ივანიშვილის მიერ არაფორმალური ჩრდილიდან გამოსვლის და პარტიაში დაბრუნების ერთ-ერთ მაპროვოცირებელ ფაქტორად სომხეთში მიმდინარე მოვლენები სახელდება, სადაც ოპოზიციამ სახალხო გამოსვლების მეშვეობით იძულებული გახადა პრემიერ მინისტრი, პოსტიდან გადამდგარიყო.“
გ. გაბუნია: როგორც კი ბიძინა ივანიშვილი პოლიტიკაში მოსვლაზე იწყებს ლაპარაკს, ირგვლივ ყველა და ყველაფერი იწყებს ქოთქოთს, რხევას და ნძრევას. არაფორმალური პოლიტიკიდან ფორმალურში გადმოსვლის მიზეზებს ყველა თავისებურად ხსნის. ზოგი ამბობს, რომ ივანიშვილს ეშინია, რომ თვითონ არ დაენგრეს ის, რაც ამდენს ხანს აშენა. ზოგს სჯერა, რომ ის პარტიის და ქვეყნის გადასარჩენად ბრუნდება და ა.შ. ერთადერთი ვერსია, რომლისაც დარწმუნებული ვარ, არავის სჯერა, პრემიერის მიერ გაჟღერებული ოფიციალური ვერსიაა, თითქოს პარტიამ სთხოვა ივანიშვილს თავმჯდომარედ დაბრუნება და ბიძინამაც უარი ვერ  თქვა. ბ-ნო პრემიერო, თქვენ მთავრობაში მუშაობთ თუ იუმორინაში?
გია ნოდია: როცა ივანიშვილზე ვლაპარაკობთ, იძულებული ვართ, ვიმარჩიელოთ, ნეტავ რა იფიქრა ბიძინამ და რა იყო მის ჭკუაში, რა პროცესები მიმდინარეობდა.
დავით უსუფაშვილი: მას ნამდვილად უნდოდა დისტანცირება. ეს ზუსტად ვიცი. მაქვს მონაწილეობა მიღებული საკმაოდ მსუყე იმ პროექტის გააზრებაში, რასაც „მოქალაქე“ დაერქვა.“
რა სურს მოქალაქეს და ვინ არის ის რეალურად? ამაზე საზოგადოება უკვე დიდი ხანია, მკითხაობს. მისი მომხრეები ამბობენ, რომ ბიზნესმენი, ფილოლოგი, დენდროლოგი და ბრძენი ბ-ნი ბიძინა უბადლო პოლიტიკოსია, თუმცა მის მიერ შექმნილი პოლიტიკური სისტემა საკმაოდ მყიფე და გუნდი არც ისე მყარი აღმოჩნდა. „ქართული ოცნება“, რომელიც ქვეყნის მმართველი პარტიაა და ძალაუფლების ყველა ბერკეტს ფლობს, შუაზეა გახლეჩილი. მისი გადარჩენა მხოლოდ ივანიშვილის ჩრდილოვანი მმართველობიდან გამოსვლას შეუძლია. შეუძლია, თუ ამას ისევ ბ-ნი ბიძინა ისურვებს. ამიტომ 4 წლის და 5 თვის შემდეგ ივანიშვილი პარტია „ქართული ოცნების“ ოფისში მოქალაქის სტატუსით მივიდა და პარტიის თავმჯდომარედ გამოვიდა.
დავით უსუფაშვილი: დააბრუნა ხიფათის განცდამ, ვინაიდან დაინახა, რომ გუნდი, რომელსაც ოფიციალურად, ლეგალურად, არჩევნებით ხელისუფლება ჩაბარდება, რომელმაც საკონსტიტუციო უმრავლესობა დაიბევა პარლამენტში, 2/3-იანი უმრავლესობა ყველა საკრებულოში, ყველა უწყება და საჯარო დაწესებულება ამ გუნდის კონტროლის ქვეშაა და ეს გუნდი ვერ ახერხებს ქვეყნის მართვას.
შალვა შავგულიძე: მიზანი არის უპირველესი მისი პარტიაში დაბრუნების, რომ ერთის მხრივ შიგნით დაალაგოს სიტუაცია. ეს ტერმინი უყვართ „ქართული ოცნების წარმომადგენლებს“. ახლა თუ ვიღაცას მოეჩვენა, რომ ზედმეტი ძალაუფლების უფლება აქვს და ზედმეტი გავლენების პარტიაში, ყველას თავისი ადგილი მიეჩინოს.
გია ნოდია: შეიძლება, შევადაროთ საბჭოთა სისტემას, როდესაც იყო მინისტრთა საბჭო, მაგრამ იყო პოლიტბიურო პარტიის ხელმძღვანელი ორგანო და პარტიის ხელმძღვანელი ორგანო იყო ნამდვილი ხელმძღვანელი და მინისტრთა საბჭო იყო შემსრულებელი. რაღაცნაირად ამგვარი სისტემა ინერგება ჩვენთან.“
არქივში ყოფილი პრემიერის არაერთი განცხადება ინახება. პოლიტიკაში მის ღიად დაბრუნებას ივანიშვილი თავად უწოდებდა მეორედ მოსვლას.
ბიძინა ივანიშვილი: თუ ამის აუცილებლობა არ დადგა და ღმერთმა ნუ ქნას, მეორედ მოსვლას ვადარებ ამას. ჩემს სიტყვას მეტი ძალა აქვს, რამეთუ ცოტა გადაჭარბებული ნდობა მაქვს საზოგადოებიდან, მეტი ანგარიშის გაწევა უწევთ.“
ძველების და ახლების ომი ბიძინა ივანიშვილის გამოჩენის შემდეგ აღარ მიმდინარეობს, მაგრამ დასრულდება თუ არა მწვავე პოლიტიკური კრიზისი, რთული სათქმელია. ცნობილია ის, რომ მმართველი პარტიის ფორმირებას ის 21 -კაციანი პოლიტსაბჭოს შეცვლით დაიწყებს. „ქართული ოცნების“ ყრილობა მაისის შუა რიცხვებში გაიმართება.
გია ნოდია: ამ ეტაპზე ყველას აქვს სანერვიულო, რადგან არ მგონია, ბიძინა ივანიშვილის ხასიათის ექსპერტი არ ვარ, მაგრამ რა შთაბეჭდილებასაც ახდენს ეს ადამიანი, ის კარტს არ ხსნის. ის არის პოკერის მოთამაშე, რომელიც კარტს ყოველთვის მალავს, ამიტომ ის კობახიძეს მინიაჭებს უპირატესობას თუ კალაძეს თუ ნუკრი ქანთარიას ან ვინმე სხვას, ეს არავინ არ იცის.
შალვა შავგულიძე: სიმართლე გითხრათ, მე ამ ნაბიჯს ველოდი საპარლამენტო არჩევნების წინ, რადგან „ქართული ოცნება“ პოზიტიურად ვერ მართავს ქვეყანას და რათა შეექმნა ეს ილუზია, რომ მისი დაბრუნებით შეიცვლებოდა ყველაფერი სიკეთისკენ, მაგრამ ეტყობა მართლაც ისეთი სერიოზულია პრობლემები „ქართულ ოცნებაში“, რომ ეს კარტი უკვე გაითამაშეს საპარლამენტო არჩევნებამდე 2 წლით ადრე. ეს კოზირი, რომელიც შეეძლოთ, გაეთამაშებინათ საპარლამენტო არჩევნების წინ, უკვე დაიხარჯა და მე სხვა კოზირს და რესურსს იმისათვის, რომ „ქართულმა ოცნებამ“ რაღაც უთხრას ახალი საზოგადოებას, შეჰპირდეს და ეს სარწმუნო იყოს, მე ვერ ვხედავ.“
ის არ იქნება „ქართული ოცნების“ საპრეზიდენტო კანდიდატი, - ასე თვლის სოსო ცისკარიშვილი. ის დარწმუნებულია, რომ პირველი ოცნება, რასაც მეორედ მოსული ივანიშვილი შეისრულებს, სააკაშვილის მიერ აგებული პრეზიდენტის სასახლის დაცარიელება იქნება.
სოსო ცისკარიშვილი: ნებისმიერი კანდიდატი უნდა დებდეს ფიცს ხატებზე, რომ ის არ მოირგებს თავის თავზე პრეზიდენტის სასახლეს და დაისადგურებს გრიგოლ ორბელიანის სასახლეში.“
„ოცნების“ მომხრეებში ივანიშვილის ღიად გამოჩენამ საყოველთაო აღფრთოვანება გამოიწვია, მაგრამ ივანიშვილის ყოფილი თანამოაზრეებიც და კრიტიკოსებიც თანხმდებიან, რომ ამით ჩრდილოვანი მმართველობა არ დასრულებულა. მისი ბოლო ნაბიჯი არაფერს შეცვლის, რადგან ქვეყანას არ აქვს მკვეთრად გამოხატული არც საშინაო პოლიტიკა და არც საგარეო კურსი.
სოსო ცისკარიშვილი: აღარ მახსოვს, ეს შეიძლება ჩემი მეხსიერების ბრალია, უკანასკნელად როდის ბრძანა სიტყვა „ნატო“ ბ-ნმა ბიძინამ. ახლა ნამდვილად ვეღარ ამოეფარება რაიმე ბარიერს. ამაზე თუ არ შედგა საჯარო და სერიოზული განსჯა, გინდა მოსულა ბ-ნი ბიძინა, გინდა წასულა, მას პასუხის გაცემა მოუწევს საქართველოს მოსახლეობისთვის.
შალვა შავგულიძე: არ გვაქვს არავითარი ინფორმაცია, რომ ბ-ნი ბიძინა ივანიშვილის ბიზნეს და ფინანსური ინტერსები გათავისუფლდა რუსული გავლენებისგან. გაივლის სულ ცოტა ხანი და გამოჩნდება, რომ არაფერი ქვეყნისთვის სასიკეთო არ შეიცვალა. ეს მოახდენს გავლენას საპრეზიდენტოზე, მაგრამ საპარლამენტო არჩევნებამდე ეს ილუზია გაქრება, ჩვენი საზოგადოება დაინახავს. გაქრება იმიტომ, რომ არ მოხდება არავითარი ინსტიტუციური ცვლილებები, არ მოხდება ქვეყნის მართვის წესის შეცვლა.
გია ნოდია: ბიძინა დაბრუნდა იმისათვის, რომ არაფერი შეიცვალოს. შეიცვლება ის, რომ ბიძინა ივანიშვილს უფრო ხშირად ვნახავთ და შეიძლება, ამით უფრო საინტერესო და სახალისო გახდეს ჩვენი ცხოვრება. გავმხიარულდებით. ის საინტერსო რაღაცეებს ამბობს ხოლმე, განსხვავებით კვირიკაშვილისგან ან კობახიძისგან, მაგრამ პრინციპი არაფორმალური მმართველობისა მაინც დარჩება, რადგან ნამდვილ კონსტიტუციურ მმართველობაში უფროსი უნდა იყოს პრემიერ მინისტრი და აქ პრემიერ მინისტრს კიდევ სხვა უფროსი ეყოლება. ეს მაინც დარჩება არაფორმალური მმართველობა, მაგრამ ცოტა სხვა მოდუსი არაფორმალური მმართველობის.“
პარლამენტის ყოფილი თავმჯდომარე თითქმის ერთადერთია ოპოზიციურ ლიდერთა შორის, ვინც ჯერ კიდევ არ კარგავს იმედს, რომ ქვეყანაც და პარტიაც ერთდროულად გადარჩება, თუ ივანიშვილი 2012 წლის იდეების ერთგული დარჩა.
დავით უსუფაშვილი: დღეს ივანიშვილი თუ შეეცდება სახელისუფლებო ვერტიკალის გამყარებას, რომელიც მორყეულია, მაშინ ამით უფრო დაჩქარდება სერიოზული კატაკლიზმა ამ ქვეყანაში. თუ ის შეეცდება პოლიტიკური სისტემის გაჯანსაღებას, მათ შორის იმას, რაც გვეწერა აქ, ძალიან მარტივად და მკაფიოდ, ეს არის 2012 წლის კოალიციის სადამფუძნებლო დეკლარაცია, პირველი ცხადია ივანიშვილი აწერს ხელს, აქ დავწერეთ, რომ არ დაუშვებს ხელისუფლებაში მყოფი პარტიის შერწყმას სახელმწიფო ინსტიტუტებთან, აუცილებელია დავძლიოთ სამოქალაქო დაპირისპირების მემკვიდრეობა ანუ ის მემკვიდრეობა, როცა ხელისუფლება მიდის და მერე მოდის სხვა და ყველა იმის წინა არ ვარგა და აქაური ყველა კარგია. არის თუ არა უკეთესობის შანსი და შესაძლებლობა? არის, თუ ეს კაცი, ვინც აქ ხელს აწერდა ამ ყველაფერს, ისევ სჯერა, რომ ეს შესაძლებელია.“
------------------------------
გაბუნია: ვნახოთ და გავიხსენოთ, როგორ მოვიდა ბიძინა ივანიშვილი პირველად პოლიტიკაში და რა გააკეთა, ვიდრე არაფორმალურ ჩრდილში გადაინაცვლებდა. 
2011 წელს ბიძინა ივანიშვილის შესახებ ყველამ იცოდა, მაგრამ ცოტას თუ ენახა. რუსთავი 2-ის არქივში მისი ერთადერთი კადრი მოიძებნა, გადაღებული ოპერის ლოჟაში. ზუსტად ამ წელს ოპერის მოჩვენება სცენაზე პირველად გამოვიდა.  პუბლიკას მის შესახებ სმენია. ბიძინა ივანიშვილი მაღაროელის ოჯახში, ჭორვილაში დაიბადა. სოფლის მოამაგე მეზობელ გლეხებს წლების მანძილზე უფასო ფქვილსა და შაქარს ურიგებდა. ჯერ კიდევ არ ყვებოდა, როგორ გახდა ჩვეულებრივი სოფლელი ბიჭი ქვეყნის უმდიდრესი ადამიანი. მოგვიანებით სამუშაო ლეგენდამ თქვა, რომ მან ჯერ არმირებული მილების, შემდეგ კომპიუტერებით ვაჭრობით რუსეთში მრავალი მილიარდი დააგროვა. ივანიშვილს ქვეყანაში იცნობდნენ, როგორც მეცენატს, რომელიც უანგაროდ აღადგენდა თეატრებსა და მუზეუმებს, ყოველგვარი სხვა განზრახვის გარეშე - უმაღლეს ხელისუფლებასთან სიახლოვის მისაღწევად -  აფინანსებდა გრანდიოზულ სახელმწიფო პროექტებს, ასევე რაიმე გათვლების გარეშე - მოეპოვებინა ყველაზე დიდი ავტორიტეტების აღიარება - აშენებდა ეკლესიებს. ივანიშვილი ბომონდშიც მიღებული იყო. წლების განმავლობაში უანგაროდ აფინანსებდა მსახიობებს, მომღერლებს, გამოჩენილ ადამიანებს და იმ მომენტში, როდესაც აფიშაზე პრემიერის თარიღი გამოქვეყნდა, ივანიშვილს ქვეყანაში უკვე ათასობით მოვალე ჰყავდა. 
ბიძინა ივანიშვილი: აი ნახეთ, გაზაფხული რა ნებიერად მოვიდა. ასე ნებიერად გაზაფხული იშვიათად მოდის საქართველოში. თითქოს ჩემს ხასიათზე მოერგო წლევანდელი წელიწადი.“ 
იმ დროს ჯერ კიდევ წარმოუდგენელი იყო, რომ მის ხასიათს არა მხოლოდ გაზაფხული, სახელმწიფოს დღის წესრიგიც მოერგებოდა. გაზაფხულს არანაკლებ ნებიერი შემოდგომა მოჰყვა. „ქართულმა ოცნებამ“ რევოლუციურ ხელისუფლებას არჩევნები მოუგო. 
ბიძინა ივანიშვილი: მიტუა, შენ თუ ასე გააგრძელე, შენს საკითხს პარტიის კრებაზე დავსვამთო. მიტუამ უპასუხა - დასვამთ და იჯდეი რაო... აი ზუსტად ასეთია დღეს ჩვენი სასამართლო.“  
იუმორი ივანიშვილის ყველაზე ძლიერი მხარე არ აღმოჩნდა, მაგრამ ეს რა სალაპარაკოა მის მთავარ სისუსტეებთან. პირველი გადაწყვეტილება - ბიუჯეტიდან უკან წაიღო 80 მლნ, რომელიც საქალაქო სასამართლომ პოლიტიკური პარტიის დაფინანსებისთვის დააკისრა. საკუთარი ჯიბიდან დაწყებული სამართლიანობის აღდგენის პროცესი მისი პოლიტიკური ოპონენტების ერთი ნაწილისთვის პატიმრობიით დასრულდა, სხვებისთვის - იძულებითი ემიგრაციით და მიუხედავად იმისა, რომ ხშირად საქართველოს ხელისუფლების მოსაზრებას ამა თუ იმ პირის საშიშ დამნაშავედ გამოცხადებაზე ინტერპოლი არ იზიარებდა, სასამართლოს მიუკერძოებლობა დამაჯერებელი არ იყო საერთაშორისო საზოგადოებისთვის და ზოგიერთი ბრალდება საერთოდ არასერიოზულად გამოიყურებოდა, პოლიტიკური საქმეების განაჩენები დაუსწრებლად იწერებოდა. ერთადერთი, რაც ივანიშვილს ამ პროცესში გაურთულდა, ვანო მერაბიშვილის ციხიდან გატაცების ეპიზოდი იყო. 
ბიძინა ივანიშვილი: მერაბიშვილს უნდა, დღეს მთელი მსოფლიო ფეხზე დააყენოს, რომ მთავარმა პროკურორმა კამერიდან მოიტაცა. რა უქნა მერე, გააუპატიურა? ნამუსი ახადა თუ რა მოხდა? რისთვის მოიტაცა, მიზანზე არ საუბრობენ.“ 
რაც სამართლებრივ ჩარჩოებში ვერ ჩაეტია, ქუჩურად წყდებოდა, ცემა-ტყეპით, მუშტი-კრივით, სადარბაზოსთან ჩასაფრებით, თუ წინასაარჩევნო კამპანიების, ან პირდაპირ არჩევნების დროს. ასეთი დაკვეთების შემსრულებლების დეფიციტი საქართველოში „ოცნების“ ამნისტიის შემდეგ არ იდგა. საპატიმრო დაწესებულებებიდან 7 ათასზე მეტი პატიმარი გათავისუფლდა. მათ შორის რუსეთის ჯაშუშები, მოგვიანებით მსოფლიო მასშტაბის ტერორისტები და მძიმე დანაშაულში მსჯავრდებული ე.წ. პოლიტპატიმრებიც. შედეგად კრიმინალის დონემ საქართველოში საგრძნობლად მოიმატა. 
ბიძინა ივანიშვილი: ეს რაღაც ეტაპზე და გარკვეული დრო გაზრდის კრიმინალს. საზოგადოება ამას გაგებით უნდა მოეკიდოს და უნდა გავიჭირვოთ.“
ივანიშვილის დაპირებებიდან ეს ნამდვილად შესრულებულია. პირობა კი იმდენი გასცა, ერთი ადამიანის მეხსიერებისთვის მართლა ბევრია. 
ბიძინა ივანიშვილი: საბანკო პროცენტი მკვეთრად შემცირდება... ჩვენ დავადგენთ საარსებო მინიმუმის ახალ ზღვარს... ჩვენ შევამცირებთ გაუმართლებლად მაღალ კომუნალურ გადასახადებს.... სამუშაო ადგილების რაოდენობა ათეულობით ათასი იქნება.... ჩვენ გავაორმაგებთ სოციალურ დახმარებასაც... ჩვენ ეკლესიას გავათავისუფლებთ ნებისმიერი ზეწოლისაგან... თითოეულ ოჯახს კეთილდღეობის გზაზე დავაყენებთ... თქვენ გექნებათ საშუალება, მიიღოთ ძალიან იაფი და იოლად ხელმისაწვდომი ფული...“  
ქართული ოცნებების ასრულება პირველივე წლიდან უნდა დაწყებულიყო და მეორე თუ არა, მესამე წელს მაინც წელში ვიმართებოდით. 
ბიძინა ივანიშვილი: მესამე იქნება ის, რომ მოსახლეობის დიდი ნაწილი ამას უკვე საკუთარ ჯიბესა და საკუთარ ოჯახებზე იგრძნობენ. 
ბიძინა ივანიშვილი: „ჯიბეზე იგრძნობს“ და ეგ სიტყვები ჩემი ტერმინები არ არის და კეთილი ინებეთ, პუნქტუალობას მიეჩვიეთ.“
პუნქტუალური რომ ვიყოთ, ივანიშვილის აღიარებებსა და უარყოფებში ურთიერთგამომრიცხავ განცხადებებში გზის გაკვლევა რთული იყო.  
ბიძინა ივანიშვილი: 
-ძალიან თანმიმდევრული ვარ, ძალიან ვიცავ ჩემს წინა ნათქვამებს, ამაზე მაქვს პრეტენზია. 
-დავასაბუთოთ რა ვთქვით, რა დავპირდით და რა არ გავაკეთეთ... 
-თქვენ მიიღებთ გრძელვადიან, უფასო ფულს, უპროცენტო კრედიტები იქნება... 
-ვერ დაგეთანხმებით იმაშიც, რომ მე რამდენჯერმე დავპირდი, რომ მათ დავუბალანსებდი, გავუგრძელებდი და კრედიტებს მივცემდი. ეს ასე არ ყოფილა...
მე ვფიქრობ ყველა ჯიბეს დაეტყობა ეს...“
ივანიშვილმა რამდენიმე უზუსტობა აღიარა. ხელისუფლებაში მოსვლის შემდეგ იპოთეკარებს უფასო ფულის ნაცვლად თანაგრძნობა შესთავაზა.
ბიძინა ივანიშვილი: თანაგრძნობის მეტი დღეს საუბედუროდ არაფერი, ვერ ვნახეთ ჩვენ გამოსავალი...“  
და ვადების კორექტირება სცადა, ლიბრეტო გადააკეთა და ევროპის გაოცების გეგმა კარგა ხნით გადადო. 
ბიძინა ივანიშვილი: 
20 წელი სჭირდება იმას, რომ ევროპის მსგავსი ქვეყანა აშენდეს საქართველოში. 
„ლარი აჩვენებს სწორედ, რომ ცოცხალი ორგანიზმია და ჯანმრთელი ორგანიზმია“ 
„ძალიან აქებენ, რომ ძალიან ჯანსაღად იქცევა და ძალიან სწორად იქცევა, არაფერი ცუდი არ ხდება“.
ნაქები ლარის ვარდნისგან გულამოვარდნილ მოქალაქეებს ოლიგარქმა უფასო კონსულტაცია გაუწია. 
ბიძინა ივანიშვილი: უნდა დაიქირავოს ბანკი, ან სპეციალისტი, ვინც ამაში ერკვევა და რჩევა უნდა მიიღოს.“ 
რჩევამ არ იმუშავა. ივანიშვილმა ლარის გაუფასურება ჯერ ეროვნული ბანკის პრეზიდენტს, შემდეგ ჯანდაცვის რეფორმას დააბრალა. 
ბიძინა ივანიშვილი: ის, რაც გაკეთდა ჯანდაცვაში, საოცრება მოხდა და ძირითადი რესურსები სწორედ აქეთ მიემართა, რაც ჰქონდა ბიუჯეტს.“ 
საბოლოოდ, ადამიანები შემოსავლით ლარში, 40%-ით გაღარიბდნენ, ბიძინა ივანიშვილი კი გამდიდრდა. ბლუმბერგის მილიარდერების ინდექსის მონაცემებით, ბიძინა ივანიშვილის ქონება რამდენიმე ასეული მილიონით გაიზარდა. მილიარდების ზღვაში ერთი წვეთი ყოფილი პრემიერისთვის თავისუფლების მოედანზე ლარად გადაცემული მიწაა, შემდეგ თაბორის მთაზე თუ მწვანე კონცხზე კარგ ფასად ხელში ჩაგდებული ტერიტორიები, ბიტკოინების ქარხანა თავისუფალი გადასახადებისგან და მრავალი სხვა. 
ბიძინა ივანიშვილმა საქართველოს პრემიერ მინისტრის პოსტზე ერთი წელი იმუშავა. წარმოდგენის პირველ აქტში მან შეცვალა ციფრები, ინდექსები, პოლიტიკური ველი, არა მხოლოდ მოწინააღმდეგეებში, არამედ საკუთარ გუნდშიც. ირაკლი ალასანია ივანიშვილმა თვითნებობისთვის აითვალწუნა. ყოფილმა თავდაცვის მინისტრმა გაბედა და მასთან შეუთანხმებლად გულში საპრეზიდენტო კანდიდატობა გაივლო. 
ბიძინა ივანიშვილი: პირადული ალასანიასთან არასოდეს არ მქონია და დღესაც არ გამაჩნია.“ 
ალასანიას პოლიტიკური ფანტაზიები ძვირი დაუჯდა. კერძოდ, მისი რამდენიმე თანამშრომელი კაბელების გახმაურებული საქმისთვის გისოსებს მიღმა აღმოჩნდა. 
ბიძინა ივანიშვილი: დამირეკა ირაკლიმ, შევთანხმდით, ზუსტად 15 წუთში მოადგა რუსთავი 2. გეკითხებით, საიდან გაიგო რუსთავი 2-მა? მე და ირაკლიმ ვიცოდით მხოლოდ შეთანხმების დრო. ზუსტად 15 წუთში ირაკლი ალასანიაც მოვიდა და რუსთავი 2-ც კამერებით მოგვადგა.“ 
რუსთავი 2-ის კამერა რა თქმა უნდა იყო იქაც, სადაც ნიცშესთან მწყრალმა პრემიერმა საპრეზიდენტო კანდიდატად სხვა ფილოსოფოსი დაასახელა. 
ბიძინა ივანიშვილი: ამ კაცს აქვს ყველა თვისება ჭარბად იმისთვის, რომ ის იყოს კარგი პრეზიდენტი.... ძალიან ღირსეული კაცი... ინტელექტუალია კაცი... გიორგი მარგველაშვილისთვის ნდობის გამოცხადება ჩემთვის ნდობის გამოცხადებასაც ნიშნავს.“ 
ივანიშვილმა საპრეზიდენტო არჩევნების შემდეგ მალევე ინანა. მარგველაშვილს გამბედაობაც და ხასიათიც ჭარბი აღმოაჩნდა. მან უარი თქვა საპრეზიდენტო სასახლის დატოვებაზე, ვეტო დაადო მოსმენების კანონს და ვიზიტებზე იარა, იარა, იარა... 
ბიძინა ივანიშვილი: ის იმყოფებოდა ზღვაზე გასასვლელის არმქონე განვითარებადი ქვეყნების გაეროს მეორე კონფერენციაზე. საბედნიეროდ, ზღვაც გვაქვს და ზღვაზე გასასვლელიც. ვიზიტები უყვარს ძალიან და გახსოვთ, ვიზიტებზე მისი რამდენი სკანდალები იყო.“
ბიძინა ივანიშვილი: პრინციპულად განსხვავებული ხასიათი გამოავლინა მარგველაშვილმა არჩევნების შემდგომ, როდესაც ის პრეზიდენტი გახდა. როგორიც იყო ის არჩევნებამდე, 60 წლის ვხდები და მე მსგავსი მაგალითიც კი არ მახსოვს.“ 
გიორგი მარგველშვილისთვის გუნდის პელემ მოედანი 2013 წელს დატოვა. 
ბიძინა ივანიშვილი: მოვედი, დავალაგე და წავედი, თანაც ზუსტად გავთვალე დრო. საჯარო ცხოვრება არ არის ჩემი მოწოდება, არ მომწონს, რეგიონებში რომ დავდივარ ესეც არანაირ სიამოვნებას არ მანიჭებს.“ 
რეგიონებში სიარულით დაღლილმა ივანიშვილმა წასვლამდე მემკვიდრე დაასახელა. 
იმ დროისთვის, როდესაც ბორჯომის ხანძრის ჩასაქრობად ვერც ფრანგული ვერტმფრენი და ვერც დანარჩენი 8 გამოვიყენეთ, ირაკლი ღარიბაშვილი პოსტზე აღარ იყო. ამისთვის საკმარისი მიზეზები არსებობდა. ღარიბაშვილის პრემიერობას უკავშირდება პირადი ცხოვრების ამსახველი კადრების გავრცელება პოლიტიკოსების განეიტრალების და ჟურნალისტების შანტაჟის მიზნით. ქვეყნდებოდა როგორც წინა, ისე მოქმედი ხელისუფლების მიერ ჩაწერილი სატელეფონო თუ ვიდეოსაუბრები, საიდუმლო მასალები, იწყებოდა გამოძიება და სახელდებოდნენ დამნაშავეები. მათი სახელები ამბობდა იმდენივეს, რამდენსაც „ჰაკიმ ფაშა“. 
პირადი მასალების სკანდალი იყო მხოლოდ ნაწილი იმისა, რამაც ივანიშვილის ხელისუფლება უხერხულობაში ჩააგდო და რის გამოც მის მემკვიდრეს გადადგომა მოუწია. ოფიციალურად - საკუთარი თავის ამოწურვის მიზეზით, არაოფიციალურად - ქვეყანაში მისი ოჯახის გავლენებისა და კორუფციის ზრდის გამო. 
ბიძინა ივანიშვილი: კორუფციას ყველგან ნახავთ. სახელმწიფო არ არსებობს, სადაც სახელმწიფო მოხელეს კორუფცია არ ჩაუდენია.“ 
ბიძინა ივანიშვილის პოსტიდან წასვლით წარმოდგენის მეორე აქტი დაიწყო - არაფორმალური მმართველობის პირველი ერა საქართველოს ისტორიაში. ექსპრემიერს ამის გამო უხერხულობა არ უგრძვნია, არც ის დაუმალავს, რომ საკადრო გადაწყვეტილებებში მონაწილეობდა. 
ბიძინა ივანიშვილი: მანამდეც ჰქონდა ღარიბაშვილს ეს კითხვები - ბ-ნო ბიძინა, ხომ არ დადგა დრო, მეც თქვენთან წამოვიდე, კარგია...“
პოსტიდან წასულმა ივანიშვილმა პირველ ეტაპზე ხელი სატელევიზიო კარიერას მიჰყო, მაგრამ 20/30-ის თანაწამყვანს ესეც მალე მობეზრდა, მითუმეტეს, რომ გადაცემა რეიტინგის მიხედვით საკმარისად წარუმატებელი აღმოჩნდა. მიუხედავად ამისა, წარუმატებელი გადაცემის პროდიუსერი მალე საზმაუს ხელმძღვანელი გახდა. 
ბიძინა ივანიშვილი: თქვენ ვინ ბრძანდებით? 
-მაესტრო.
-თქვენც ძალიან აქტიურობთ და თქვენც ძალიან დიდი ნოსტალგია გემჩნევათ.“ 
„მაესტროს“ ნოსტალგიას ივანიშვილმა ბოლო მოუღო, როდესაც GDS-თან ერთად ხელისუფლებისადმი ლოიალურ „იმედთან“ ერთ ჰოლდინგში გააერთიანა.“
ბიძინა ივანიშვილი: რუსთავი 2-ზე ორი მესაკუთრე ჩივის, დავით დვალი და მისი მეგობარი ცდილობენ  და არიან უკმაყოფილონი, რომ მათ ეს ტელევიზია პრაქტიკულად წაართვეს. ეროსი კიწმარიშვილი ჩემი მოსვლის შემდგომ ძლივს გავიდა მაესტროდან. 
ეროსი კიწმარიშვილი: მინდა ბიძინა ივანიშვილს ვუთხრა, როცა რუსთავი 2-ს და მაესტროს ახსენებთ, თვალებში მე შემომხედეთ.“ 
ეროსი კიწმარიშვილმა ამ განცხადებიდან მალევე თვალებში სიკვდილს ჩახედა. ის საკუთარი სახლის სარდაფში თავში ტყვიით იპოვეს. გამოძიების დასკვნა - თვითმკვლელობა - ამ ამბის შემდეგ განვითარებული მოვლენების ფონზე კიდევ უფრო საეჭვოდ ჟღერდა. ეროსი კიწმარიშვილი რუსთავი 2-დან გაასვენეს, თავად რუსთავი 2-ის დამარხვა კი ამ დრომდე ვერ მოხერხდა. ბრძოლა თავისუფალი სიტყვის წინააღმდეგ არის ერთადერთი, რომელშიც ივანიშვილი დამარცხდა. მისი ყველა დანარჩენი იერიში წარმატებით სრულდებოდა. განსაკუთრებული ვირტუოზობით კი თავი 2016 წლის საპარლამენტო არჩევნებში დაგვამახსოვრა, როდესაც კულისებიდან ყველა ოპოზიციური პარტია დაშალა. 
ირაკლი ალასანია: მივიღე გადაწყვეტილება, დროებით გავიდე პოლიტიკიდან. 
დავით უსუფაშვილი: ეს უკვე იქნება ცოტა სხვა ტიპის საქმიანობა.... 
პაატა ბურჭულაძე: გამოვრციხავ, პოლიტიკაში მე არ დავბრუნდები...  
ნიკანორ მელია: წამსვლელი წავიდა... 
გიგი უგულავა: აქეთ რჩება ნაციონალპოპულიზმი, აქეთ რჩება პროგრესი და თავისუფლება...“ 
განაღდებული საკონსტიტუციო უმრავლესობით განნაღმულ ველზე, ექსპრემიერმა ხელი მებაღეობას მოჰკიდა. მის თავგანწირულ დენდროლოგიას წინ ვერაფერი აღუდგა - ვერც მთები, ვერც ზღვები და ქარსაცავი ზოლები. მითუმეტეს ისეთი ლირიკული სიდიდეები, როგორიც არის გარემოს დაცვა, ადამიანის უფლებები და სახელმწიფო სახსრების პირადი მიზნებით გამოყენება.  მილიარდერის ეზოსგან განსხვავებით ნიადაგი სრულიად უნაყოფო აღმჩნდა უახლოეს სამეზობლოსთან ურთიერთობის დასალაგებლად. 
ბიძინა ივანიშვილი: ჩვენ ყველა მეზობელთან უნდა დავალაგოთ და მათ რიცხვში ყველაზე დიდ მეზობელთანაც, რუსეთთან. არ არის შეუძლებელი და  ნახავენ, რომ შესაძლებელია, ევროკავშირშიც შევალთ და რუსეთთანაც დავალაგებთ.“ 
ექსპრემიერის ოპტიმიზმი არ გამართლებულა. როგორც მისი პოსტზე მუშაობის, ისე კულისებში ყოფნის პერიოდში რუსეთმა მცოცავი ოკუპაცია გააგრძელა. ჩვენს მიერ კონტროლირებად ტერიტორიაზე მოკლეს საქართველოს მოქალაქე გიგა ოთხოზორია. გაიტაცეს არჩილ ტატუნაშვილი და მრავალკვირიანი თხოვნის და დამამაცირებელი წერილის შემდეგ, პრემიერის ხელმოწერით, დაგვიბრუნეს პასუხი - სიკვდილის მიზეზი - გულის მწვავე უკმარისობა და ცხედარი - იმ გულის გარეშე. 
ბოლო 4 წლის განმავლობაში საერთაშორისო თუ საშინაო საქმეებზე პასუხისმგებლობა ივანიშვილს ოფიციალურად არ ეკისრება. მისი ხანგრძლივი ანტრაქტი დასრულებულია. ძნელად სავარაუდოა, გაბუტული გედევან ფოფხაძე ყოფილიყო ბიძინა ივანიშვილისთვის არმაგედონის მოახლოების მანიშნებელი. ადვილად სავარაუდოა, ეს მოახლოებული საპრეზიდენტო არჩევნები იყოს. მის გამოჩენას დასიც და პუბლიკაც ინტერესით ელის. პროტაგონისტი ფინალურ აქტში სცენაზე ბრუნდება.“ 
---------------------------------------
„იმედის კვირა“: რატომ დაუბრუნდა ბიძინა ივანიშვილი პოლიტიკას? ეს კვირის მთავარი კითხვაა, რომელზეც პასუხი არ გვაქვს. დაბრუნდა, ოღონდ დუმილით. შესაბამისად, ვიდრე თავად არ იტყვის გადაწყვეტილების რეალურ მიზეზს, უსაგნო მსჯელობისთვის დროის კარგვა არ ღირს. „ქართულ ოცნებაში“ რომ პრობლემებია, ეს  თვალსაჩინოა. ყველამ ერთად ვნახეთ ე.წ. ძველებისა და ახლების დაპირისპირება, თუმცა ძნელი წარმოსადგენია, რომ პოლიტიკური გაბუტვები გახდა სათადარიგო მოთამაშის პარტიის თავმჯდომარედ წარდგენის რეალური მიზეზი. ყოფილი პრემიერი პოლიტიკიდან წასვლის შემდეგაც მის მიერ შექმნილი „ოცნების“ საპატიო თავმჯდომარე იყო და სტატუსი, რეპუტაცია და პარტიული გავლენები შიდა კონფლიქტების დასარეგულირებლად საკმარისი იქნებოდა.
2012 წლის 1 ოქტომბერს კოალიციამ შეძლო, დემოკრატიული გზით შეეცვალა ხელისუფლება და ამით ქვეყნის განვითარების ახალი ეტაპი დაიწყო. 
ბიძინა ივანიშვილი: აღარ მოხდება საქართველოში ის, რაც ხდებოდა ბოლო წლეების განმავლობაში. ჩვენ მოვალთ და აღვადგენთ სამართლიანობას, ქვეყანაში დაბრუნდება სამართლიანობის განცდა, თავდადებულად ვიქნებით ჩვენ და ვიღწვით იმისათვის, რომ განვავითაროთ ჩვენი ქვეყანა. ძალიან დიდი შრომა გველის წინ. იცოდეთ, ოცნებების ასრულება აქედან იწყება.“ 
ნაციონალური მოძროაბის 9 წლიანი ხელისუფლების დასრულების შემდეგ მალევე იყო პრემიერ მინისტრის ღია წერილი და პირველი განცხადება, რომ ის ხელსუფლებაშ მოსვლიდან მაქსიმუმ ორ წელიწადში ხელისუფლებას საკუთარი ინიციატივით ჩამოშორდებოდა. 
ბიძინა ივანიშვილი: ჩემი პოლიტიკიდან წასვლა მოხდება იმ შემთხვევაში, როცა აღარ იქნება საჭიროება ყოფნის და უფრო რთულ და უფრო საჭირო პროცესებში ჩავერთვები, რასაც ჰქვია საზოგადოების განვითარება. მე წავალ მაშინ, როდესაც დალაგებული სიტუაცია იქნება. წავალ მაშინ, როცა შფოთვა არ იქნება საზოგადოების, რომ ჩემი წასვლით რამე დაშავდება.“ 
დატოვა ახალი პრემიერი - ირაკლი ღარიბაშვილი, ახალი პრეზიდენტი - მარგველაშვილი და საკუთარი გუნდი. საუკეთესოები, როგორც თავად არაერთ შეფასებაში უთქვამს. „ახლა, როდესაც ხელისუფლებაში ნამდვილი დემოკრატიული ძალები მოვიყვანე, თავად ხელისუფლების ზენიტში მყოფმა დავტოვე ხელისუფლება. ეს ალბათ ძნელი  გასაგებია ბევრისთვის, რადგან ვერავინ დაასახელებს პოლიტიკოსისგან მსგავსი ნაბიჯის გადადგმის მაგალითს“. - ასე ახსნა საკუთარ წერილში ივანიშვილმა პოლიტიკიდან წასვლის გადაწყვეტილება. 
ქვეყნის დინამიკური განვითარებისა და პოლიტიკური ბირთვის გაძლიერების მიზნით ივანიშვილი აქტიურ პოლიტიკაში თანამდებობის დატოვებიდან 4 წლისა და 5 თვის შემდეგ ბრუნდება. მისი ფიგურა მმართველ გუნდში ისევ საჭიროა. ყოფილ პრემიერს თავად არაერთხელ უთქვამს, რომ ხელისუფლებაში ყოფნასა და ძალაუფლებას სამოქალაქო აქტივობას ამჯობინებდა. ოფიციალური განცხადებით, დაბრუნება გუნდმა სთხოვა. რატომ დასთანხმდა შეთავაზებას - ჯერ უცნობია. ერთი ვერსიით, მისი დაბრუნება პარტიაში არსებულ პრობლემებს უკავშირდება. აპრილის დასაწყისში შიდა პარტიული უთანხმოება პარტიას გასცდა და საჯარო ურთიერთბრალდებებში გადაიზარდა. ირაკლი კობახიძის გუნდი და გიორგი კვირიკაშვილის გუნდი. მედიაში სახელისუფლებო შემადგენლობის ასეთი დაყოფაც კი გაჩნდა. „ქართული ოცნების“ ლიდერები გუნდში განხეთქილებას არც ახლა ადასტურებენ და მითუმეტეს არც ივანიშვილის დაბრუნებას უკავშირებენ ამ უთანხმოებას. 
კახა კალაძე: ჩვენ ამას ვისმენთ კონკრეტული პოლიტიკური პარტიების, ექსპერტების მხრიდანაც, რომ ცდილობენ, თუნდაც პარლამენტშიც დაყონ ადამიანები, ჩვენი გუნდის წევრები ახლებად და ძველებად. ნამდვილად არ ყოფილა ეს მიზეზი და ამას ნუ დავუკავშირებთ, ამასთან კავშირში არ არის. 
მამუკა მდინარაძე: ეს არის მხოლოდ და მხოლოდ ჩვენი ოპონენტების ვორდინგი და მათი პოლიტიკური დღის წესრიგიდან და პოლიტიკუირ პიარიდან გამომდინარე საკითხები. ასე ნამდვილად არ დასმულა საკითხი. 
გედევან ფოფხაძე: ბიძინა ივანიშვილს ალტერნატივა დღეს ქართულ პოლიტიკაში არ ჰყავს.“ 
ექსპრემიერს პარტიის დაშლის საშიშროება შესაძლოა ნამდვილად არ დაუნახავს, თუმცა ფაქტია, რომ დაბრუნებით პრობლემა მოაგვარა. დეპუტატების ის ნაწილი, ვინც ირაკლი კობახიძის მისამართით უკმაყოფილებას გამოთქვამდა, ახლა ფიქრობს, რომ რეალობა უკვე შეიცვალა და „ქართული ოცნების“ დამფუძნებლის პარტიაში დაბრუნებას ენთუზიაზმითა და რეალური შედეგების პერსპექტივით ელოდება. 
დავით ჭიჭინაძე: ორი აზრი არ არსებობს, რომ ბიძინა ივანიშვილის ხელმძღვანელობით ბევრად უფრო წარმატებული იქნება „ქართული ოცნება“, ვიდრე მის გარეშე. ბიძინა ივანიშვილის შემოსვლით მე ვფიქრობ კოდექსები, საჯარიმო სანქციები, ამის რეალობა და საჭიროება აღარ არის. 
გედევან ფოფხაძე: ბიძინა ივანიშვილის მოსვლით გუნდმა გაიმარჯვა მთლიანობაში, ამიტომ საუბარი რაღაც დაჯგუფებებზე გუნდის შიგნით არის არასწორი, იმიტომ რომ თუ ჩვენ ჩვენ ხალხთან და ქვეყანასთან ჩვენი მოვალეობა ბოლომდე ვერ შევასრულეთ, პარტიის შიგნით ვინ რას გაიმარჯვებს, აღარანაირი მნიშვნელობა არ ექნება.“ 
არაფორმალური მმართველობა კიდევ ერთი პრეტენზიაა, რომელსაც ხელისუფლების საქმიანობის ყოველდღიურ შეფასებებში ოპოზიცია იყენებდა. თავად ივანიშვილი ამტკიცებდა, რომ პოლიტიკურ გადაწყვეტილებებში არ ერეოდა და ეს მითქმა-მოთქმა მის რეიტინგსა და მისდამი ნდობის ფაქტორს უკავშირდებოდა. 
ბიძინა ივანიშვილი: მე არავითარი ბერკეტი არ გამაჩნია იმისა, რომ ვინმე ვმართო და ვინმეს ვაიძულო, რომ ჩემი რჩევები გაითვალისწინოს. ან ვინმეს თავს მოვახვიო ჩემი რჩევები. რჩევებს და მოწოდებებს საკადროს თუ სხვა ტიპისას, ექსპერტები გაცილებით მეტს აკეთებენ, ვიდრე მე ვაკეთებ ამას და არავინ არ უშლის, მათ აქვთ ამის უფლება. მე ვინ ამიკრძალა, რომ ვინმეს რჩევა მივცე საჯაროდ, ან ტელეფონით ვინმე დამირეკავს.“ 
ტერმინს „არაფორმალური მმართველობა“ ახლა მნიშვნელობა დაეკარგა. ლიდერი ისევ პოლიტიკურ სცენაზეა, თუმცა კულისებიდან მართვის ბრალდებას კახა კალაძე ახლაც არგუმენტებით უპირისპირდება და ამბობს, რომ ივანიშვილი პარტიის უმაღლეს თანამდებობაზე ამ აბსურდული შეფასებების გამო არ დაბრუნებულა. 
კახა კალაძე: ამ ადამიანს თუ მართველობა დასჭირდებოდა, რა პრობლემა ჰქონდა ან თუნდაც პარტიაში დაბრუნებულიყო, ან თუნდაც კაცი პრემიერ მინისტრი იყო და მისივე გადაწყვეტილებით მიიღო გადაწყვეტილება, რომ გასულიყო პოლიტიკიდან. შესაბამისად ის ბრალდებებიც, რაც ჟღერდებოდა ბოლო წლების განმავლობაში, ამ გადაწყვეტილებამ გააქარწყლა ყველაფერი.“ 
ბიძინა ივანიშვილის როლს რეჟიმის ცვლილებაში ხელსუფლება და ოპოზიცია ერთნაირად აღიარებს. თანხმდებიან, რომ მისი მხარდაჭერა არჩევნებში ყოველთვის დიდ როლს თამაშობს. ახლაც საპრეზიდენტო არჩევნების წინ მისი გამოჩენა „ოცნებისთვის“ მნიშვნელოვანი უპირატესობაა, თუმცა მაინც გუნდის წევრები აქცენტს უფრო მეტად მის შესაძლებლობებზე აკეთებენ, გააერთიანოს ერთი იდეის გარშემო ადამიანები, სწორად დაგეგმოს რეფორმები და გადადგას კონკრეტული ნაბიჯები ქვეყნის განვითარებისთვის. 
ირაკლი კობახიძე: ხშირად ვსაუბრობდით იმაზე, რომ საჭიროა რეფორმების ახალი ტალღის განხორციელება პარტიის შიგნით და ამის გაკეთება საუკეთესოდ შეუძლია, რა თქმა უნდა, ბატონ ბიძინა ივანიშვილს, გამომდინარე მისი გამოცდილებიდან, მისი თვისებებიდან და მისი ინტელექტუალური შესაძლებლობებიდან. 
კახა კალაძე: სამწუხაროდ, მიუხედავად იმისა, რომ ბევრი მნიშვნელოვანი პროექტი და რეფორმა განხორციელდა, სოციალური მდგომარეობა ქვეყანაში, სოციალური ფონი არის რთული და მძიმე და ამ მიმართულებით უამრავი გვაქვს სამუშაო. გამოწვევები ბევრია. შესაბამისად, ერთიანი ძალისხმევით შევძლებთ იმ პრობლემების მოგვარებას, რომელიც დღეს ქვეყანაში აქტუალურია.“ 
რას ვერ გაართვა დამოუკიდებლად თავი „ქართულმა ოცნებამ“ და ნიშნავს თუ არა ივანიშვილის დაბრუნება კვირიკაშვილის წარუმატებლობის აღიარებას? პარტიის ლიდერები უარყოფენ, რომ ამ გადაწყვეტილებამ გუნდში მოქმედი პრემიერის პოზიციები შეასუსტა. 
მამუკა მდინარაძე: პარტიის ხელმძღვანელად როცა არის ქვეყნის პრემიერ მინისტრი და ეს იცით, რომ აპროპირებული პრაქტიკაა, მათ შორის ევროპის ბევრ ქვეყანაში, მეორეს მხრივ ამას გარკვეული ნაკლოვანებები გააჩნია, იმიტომ, რომ ქვეყნის მართვა და მენეჯმენტი ძალიან რთულია, რასაც კარგად ართმევს დღეს გიორგი კვირიკაშვილი თავს, თუმცა პარტია ამ შემთხვევაში შედარებით ყურადღების მიღმა რჩება ხოლმე. სწორედ ამიტომ იყო პირადად მისი შეთავაზება ბიძინა ივანიშვილის მიმართ, რომ დამფუძნებელი ამ პარტიისა დაბრუნებულიყო ხელმძღვანელად. 
დავით უსუფაშვილი: აი ეს აქვს გასაკეთებელი ბიძინა ივანიშვილს, მეტი არაფერი“. 
კოალიციის ყოფილი წევრი და ახლა „შენების მოძრაობის“ ლიდერი „ქართული ოცნების“ სადამფუძნებლო დეკლარაციის 12 პუნქტს იხსენებს და ამბობს, რომ ივანიშვილის გარეშე „ოცნებამ“ ქვეყნის განვითარებას თავი სათანადოდ ვერ გაართვა და ახლა ამ პრობლემების გადასაჭრელად პარტიაში ივანიშვილი ბრუნდება. 
დავით უსუფაშვილი: „ქართულ ოცნებას“ ბიძინა ივანიშვილი დასჭირდა იმიტომ, რომ იგი ვერ ჩამოყალიბდა პოლიტიკურ პარტიად და ის საძალაუფლებო ტვირთი, რომელიც მას დაეკისრა, ვერ ატარა სწორად ხალხისა და ქვეყნის საკეთილდღეოდ. ერთპარტიული მონოპოლია მთავრდება კრახით. ბიძინა ივანიშვილმა გადაწყვიტა, შეაჩეროს ეს პროცესი და მე მინდა, რომ ის იყოს წარმატებული, ამიტომ მისი ამოცანა იმედია იქნება არა სახელისუფლებლო ვერტიკალის გამაგრება, არამედ პოლიტიკური სისტემის გაჯანსაღება.“ 
ბიძინა ივანიშვილს არაერთხელ უთქვამს, როგორ ხედავდა ის ქვეყნის მომავალს და რა უნდა გაკეთებულიყო დემოკრატიის დასაცავად. „ქართული ოცნების“ სადამფუძნებლო დეკლარაციაში, რომლის პირველი ხელმომწერი თავად არის, მეშვიდე პუნქტად წერია, რომ არ დაუშვებს ხელისუფლებაში მყოფი პარტიის შერწყმას სახელმწიფო ინსტიტუტებთან. ივანიშვილის დაბრუნების ერთ-ერთი მთავარი მიზანი რომ სწორედ პარტიის გაჯანსაღებაა, ამას „ოცნების“ ლიდერებიც ადასტურებენ. 
ირაკლი კობახიძე: ჩვენ გვინდა, ჩამოვაყალიბოთ საბოლოოდ ევროპული ტიპის პოლიტიკური გაერთიანება, რომელიც აქტიურია არა მხოლოდ საარჩევნო პერიოდში, არამედ არჩევნებიდან არჩევნებამდე პერიოდში, რომელიც უშუალოდ არის ჩართული პოლიტიკური პროცესების დაგეგვმაში და ასევე ამ პროცესების მართვაში. ეს არის ჩვენი საბოლოო ამოცანა. 
მამუკა მდინარაძე: გარკვეულ შემცირებაზეც კი იყო საუბარი. ამაზე ჯერ ნაადრევია ლაპარაკი, მაგრამ ამან შეიძლება უფრო გაზარდოს პოლიტსაბჭოს ეფექტიანობა, უფრო ქმედითი გახადოს. 
კახა კალაძე: ზოგადად პარტიის განახლება ესეც მუდმივი პროცესია. ღმერთმა დაგვიფაროს, სულ ერთი და იგივე ადამიანებით დაკომპლექტებული პარტია იყოს. სულ ერთი ადამიანებით ვერ ვიქნებით. ალბათ მოვა დრო, როცა არც მე აღარ ვიქნები პარტიაში და პოლიტიკაში. ყველაფერს თავისი დრო აქვს. რა თქმა უნდა, ახალი სახეებიც უნდა შემოვიდეს.“ 
„ოცნებას“ დიდი გეგმები აქვს, ივანიშვილის დაბრუნებას კი არაერთგვაროვანი შეფასებები მოჰყვა ოპოზიციაში. ნაწილი ფიქრობს, რომ პოლიტიკური ცხოვრების ხარისხი გაუმჯობესდება. ნაწილი კი პოზიტიურ ცვლილებებს საერთოდ არ ელოდება. 
გიგა ბოკერია: ეს არ არის არსებითი ცვლილება. ის პრობლემები, რომელიც ამ გუნდსა და ივანიშვილს აქვს, არის ბევრად უფრო ღრმა, ვიდრე ის ფორმალურად რა თანამდებობას იკავებს. ეს არის უქონლობა პოლიტიკური ღირებულებების, პოლიტიკური ხედვის არქონა და ამ ხალხის ერთადერთი მოტივაცია, რომ ძალაუფლებაში იყვნენ დიდი ხანი. 
ირმა ინაშვილი: ბიძინა ივანიშვილი დარჩება პარტიის თავმჯდომარედ - კარგია, აირჩევენ პრეზიდენტად - ესეც კარგია, გახდება პრემიერი - ესეც ძალიან კარგია, იმიტომ, რომ რეალურად ბიძინა ივანიშვილს შეუძლია, ჩააქროს პოლიტიკური კრიზისი ქვეყანაში, მოახდინოს საზოგადოების კონსოლიდაცია და ის დაპირებები, რაც 2012 წელს „ქართულმა ოცნებამ“ ქართველ ხალხს მისცა, შესრულდეს, დაიწყოს ამ დაპირებების შესრულება.“ 
ივანიშვილის პირველ პოლიტიკურ ნაბიჯს ახლა ყველა ერთნაირად ელოდება - გუნდიც, ოპოზიციური ფლანგიცა და საზოგადოებაც. ფაქტია, რომ ახლა ქვეყანაში სხვა რეალობაა. ივანიშვილისთვის მთავარი გამოწვევები სოციალური პრობლემების დაძლევა და ეკონომიკური წინსვლაა. „ქართული ოცნების“ ყრილობა რამდენიმე დღეში გაიმართება.პარტიის ახალი თავმჯდომარის ახალი გეგმებიც საჯარო სწორედ მაშინ გახდება.“ 

გადაცემის ანონსი „კურიერ პ.ს.“-ში გავიდა. გვარამია, გაბუნია და კვესიტაძე მომავალი გადაცემის შესახებ ლაპარაკობდნენ. გვარამიამ გაბუნიას მიერ წინა სიუჟეტში ნათქვამი უხამსობის თემა გააგრძელა - 
გვარამია: მიპასუხე, რატომ თქვი ეთერში „რხევა და ნძრევა“?
გაბუნია: იმიტომ, რომ „რხევა“ და „ნძრევა“ ერთმანეთის სინონიმებია. თუ შეიძლება, ვთქვათ „რხევა“, შეიძლება, ვთქვათ „ნძრევაც“.
გვარამია: ჰოდა რხევა და ნძრევა იწყება ჩვენი ეთერიდანაც. ორი წამყვანი ვართ. რომელია რხევა და რომელი - ნძრევა, არ ვიცი, მაგრამ ფაქტია, რომ ორი წამყვანი ვართ. 
კვესიტაძე: არა, მე აქ არ ვარ.
გვარამია: დღეს რა თქმა უნდა, ჩვენი თემა იქნება ბიძინა ივანიშვილის მეორედ მოსვლა, შენს მიერ „რხევად და ნძრევად“ წოდებული. ჩვენ შევეცდებით, გავარკვიოთ, ვისთვის არის ეს რხევა და ვისთვის - ნძრევა.
კვესიტაძე: ღმერთო, საშინელ გაუგებრობაში მოვყევი“ (ღიმილით)  
---------------------------------------------------------------
ეკა კვესიტაძე: „თქვენ რომ ნახოთ კომბოსტო, რომელიც მე საკუთარი ხელით დავრგე, ამ სიმშვიდისა და ბედნიერების გაცვლას ხელისუფლებაში მობრუნებისათვის აღარ მთხოვდით“ - დაახლოებით ასე უპასუხა იმპერიაში შექმნილი მძიმე მდგომარეობის გამო ხელისუფლებაში დაბრუნების მთხოვნელებს იმპერატორმა დიოკლეტიანემ მას შემდეგ, რაც საკუთარი ნებით დატოვა რომის იმპერიის ტახტი და საკუთარ სამშობლოში, დალმაციაში დასახლდა. პოლიტიკაში დაბრუნება სავარაუდოდ არც ბიძინა ივანიშვილს უნდოდა, რომელმაც პრემიერ მინისტრის პოსტიდან წასვლის შემდეგ სიმშვიდე და ბედნიერება გიგანტური ხეების მოთხრასა და თავის ეზოში გადატანაში ჰპოვა, მაგრამ დიოკლეტიანესგან განსხვავებით, რომელიც მის მიერ შექმილი მართვის სისტემის ნგრევას განზე მდგომი აკვირდებოდა და სიცოცხლე სავარაუდოდ თვთმკვლელობით დაასრულა, ივანიშვილმა პოლიტიკაში დაბრუნება და თავისი არაფორმალური მმართველობის გადარჩენა გადაწყვიტა. როდესაც 3 წლის წინ სიმშვიდეში მყოფ და თავისი საქმიანობით დაკავებულ ბიძინა ივანიშვილს პოლიტიკაში დაბრუნებაზე ჰკითხეს, მან თქვა, რომ მხოლოდ იმ შემთხვევაში დაბრუნდებოდა, თუკი ქვეყანაში დიდი უბედურება მოხდებოდა. 
რა მოხდა ისეთი, რამაც ყოფილ პრემიერ მინისტრს პოლიტიკაში დაბრუნება გადააწყვეტინა? ყველაფერი სულ ცოტა ხნის წინ დაიწყო საკმაოდ კომიკური საბაბით - საზმაუს ბორდში ოპოზიციის ქვოტით ნინია კაკაბაძის არჩევით. ამას „ქართული ოცნების“ საპარლამენტო ფრაქციის ზოგიერთი დეპუტატის მხრიდან ნამდვილი დემარში მოჰყვა. გედი ფოფხაძემ განაცხადა, რომ ის „ქართულ ოცნებას“ ტოვებდა. ფოფხაძეს მიმდევრებიც გამოუჩდნენ, რასაც საბოლოო ჯამში „ოცნების“ ახალ და ძველ სახეებს შორის სერიოზული განხეთქილება მოჰყვა, რომელიც დეპუტატებს შორის ფიზიკურ დაპირისპირებაშიც კი გადაიზარდა. რასაკვირველია, ნინია კაკაბაძის არჩევა უბრალოდ ბიძგი იყო იმ უთანხმოების ზედაპირზე ამოსატივტივებლად, რომელიც დიდი ხანია, მწიფდებოდა მმართველ პარტიაში, კობახიძე-მდინარაძის დაჯგუფებასა და „ოცნების“ ძველ სახეებს შორის. ეს დაპირისპირება იმდენად ღრმა და ყოვლისმომცველი აღმოჩნდა, რომ კვირიკაშვილს არც ძალა და არც რეპუტაცია არ ეყო მის მოსაგვარებლად. ანუ მმრთველობის ის მოდელი, რომელიც მილიარდერმა ქვეყანას თავზე მოახვია - პრემიერ მინისტრის პოსტზე პოლიტიკური ავტორიტეტის არმქონე მარიონეტით სახელმწფოს მართვა - წარუმატებელი და არაეფექტური აღმოჩნდა. ცხადია, რომ მწვავე დაპირისპირება „ქართული ოცნების“ ეროზიასა და ეტაპობრივ ჩამოშლაში გადაიზრდებოდა, ეს კი პირდაპირი საფრთხე იქნებოდა ივანიშვილის სიმშვიდისა და კეთილდღეობისთვის. მითუმეტეს მაშინ, როდესაც მეზობელ სომხეთში მიმდინარე მოვლენებმა კიდევ ერთხელ ცხადყო, რომ ერთი შეხედვით ძალიან მყარი ხელისუფლება შეიძლება ერთ დღეში მოულოდნელად შეირყეს. 1 წლის წინ საპარლამენტო არჩევნებში სერჟ სარგსიანის რესპუბლიკურმა პარტიამ ხმათა თითქმის 50% მიიღო და საკანონმდებლო ორგანოში ადგილების უმრავლესობაც მოიპოვა, მაგრამ დღეს სომხეთი საპროტესტო აქციებმა მოიცვა, სრულიად ახლებურმა საპროტესტო ტალღამ, რომელსაც ავანგარდში ახალგაზრდობა ჩაუდგა. წინა წლების გამოცდილება აჩვენებს, რომ საპროტესტო მუხტი გადამდებია და  ის ტალღისებური ეფექტით მოქმედებს. ასეთ დროს კი დაპირისპირებით დასუსტებული ხელისუფლება განსაკუთრებით მოწყვლადია. ამიტომ არ უნდა გამოვრიცხოთ, რომ სომხეთის მოვლენებმა ივანიშვილის გადაწყვეტილებაზე თავისი გავლენა იქონია, მაგრამ სომხეთის მაგალითი შესაძლოა ყოფილი პრემიერისთვის ერთგვარი ხაფანგიც აღმოჩნდეს და აი რატომ: ერევანში მიმდინარე საპროტესტო აქციებმა  დაადასტურა, რომ მეტ-ნაკლებად თავისუფალი საზოგადოება ძალაუფლებაში მყოფ პირველ პირს ვერ ეგუება, რადგან ერთი და იგივე სახით დაღლის სინდრომი არსებობს. ეს სინდრომი ჩვენთვის ძალიან ნაცნობია, რადგან პოსტსაბჭოთა სივრცეში სწორედ საქართველო იყო ამის პირველი მაგალითი. ამ კუთხიდან რომ შევხედოთ, ივანიშვილმა თავისთვის საკმაოდ ეფექტური სისტემა მოიგონა - არაფორმალური მმართველობა. ქვეყანაში რეალურად პირველი პირი ის არის, მაგრამ თვითონ არ ჩანს, სამაგიეროდ თავის მარიონეტებს პერიოდულად ცვლის. ანუ სრული უძრაობის ხანაში ცვლილებების ილუზიას ქმნის და ხელისუფლების უკმაყოფილებით დაგროვებულ აგრესიას ამ ილუზიიით ანეიტრალებს. მართალია ის ყველას ახსოვს, ყველამ იცის, რომ მთავარი ის არის, მაგრამ მაინც მითიური და უჩინარია. რა შეიცვლება ახლა ივანიშვილის პარტია „ქართული ოცნების“ თავმჯდომარედ დაბრუნებით? პატიაში დაბრუნება ქვეყნის მმართველობაში დაბრუნებას არ ნიშნავს. საქართველოს კონსტიტუციით მთავრობის მეთაური პრემიერ მინისტრია და არა მმართველი პარტიის თავმჯდომარე, ანუ ყოფილი პრემიერი მხოლოდ ნაწილობრივ გამოვიდა არაფორმალური მმართველობიდან. მართალია ივანიშვილმა კულუარებიდან ავანსცენაზე მხოლოდ ცალი ფეხი გადმოდგა, მაგრამ ის მაინც უფრო ხელშესახები და შესაბამისად, სახალხო უკმაყოფილების უფრო ხილული სამიზნე ხდება. ანუ როგორც ლეიბორისტული პარტიის ლიდერმა, შალვა ნათელაშვილმა ხატოვნად თქვა - დათვი გამოვაგდეთ ბუნაგიდან და მისი მონადირება ხალხს უკვე აღარ უნდა გაუძნელდეს.   
ნიკა გვარამია: ძალიან საინტერესო იყო შენი აზრი, მაგრამ ძალიან მოკლედ, ერთ წინადადებაში მითხარი, რატომ მობრუნდა ბიძინა ივანიშვილი? 
ეკა კვესიტაძე: იმისთვის, რომ პარტია და შესაბამისად ხელისუფლების სიმყარე გადაერჩინა.
ნიკა გვარამია: და ეს სჭირდება იმისთვის, რომ საკუთარი თავი შეინარჩუნოს. 
ეკა კვესიტაძე: რასაკვირველია, ეს არის მისთვის კეთილდღეობის წინაპირობა. 
ნიკა გვარამია: რატომ გგონია, რომ პარტიის სიმყარის შენარჩუნებისთვის მას დასჭირდა ფორმალიზაცია საკუთარი როლის? ყველამ ვიცით, რომ ივანიშვილი არსად არ წასულა, ის არის ამ ქვეყნის მმართველი და არა მხოლოდ ჩვენ ვიცით, ყველა საერთაშორისო ორგანიზაციის ანგარიშებში იგი ხვდება, როგორც არაფორმალური მმართველი, უკვე ეს ტერმინი დამკვიდრდა საქართველოსთან დაკავშირებით ბოლო 2 წელია და პრინციპში მან ეს სტატუსი უკვე მიიღო და აიკრა. 
ეკა კვესიტაძე:  მაშინ მე გეტყვი, რომ იყო რუსთავი 2-ის არაფორმალური მმართველი, ანუ წახვიდე, კაბინეტში აღარ იჯდე, აღარ მოდიოდე, მაგრამ პერიოდულად მირეკავდე მე, კიდევ რამდენიმე ადამიანს. გაჩნდება თუ არა კრიზისი ტელეკომპნიაში, სადაც 700 ადამიანი მუშაობს? 
ნიკა გვარამია: შეუძლებელია ასე მართვა, მაგრამ მოდი, საპირისპირო დაშვება გავაკეთოთ: მე ვარ რუსთავი 2-ის დანიშნული მმართველი, ფორმალიზებული მმართველი, მაგრამ არ დავდივარ სამსახურში. ამ შემთხვევაში რა ხდება? იგივე და უარესი ალბათ. ბიძინა ივანიშვილმა თუ იარა პარტიაში... 
ეკა კვესიტაძე: არა, მაგრამ ჩვენ მაინც ვიცით, რომ შენ ხარ გენერალური დირექტორი. 
ნიკა გვარამია: და რას ცვლის ეს? 
ეკა კვესიტაძე: განსაკუთრებთ არაფერს, მაგრამ რისი თქმა გინდა, პარტიის თავმჯდომარე იქნება და არ ივლის ოფისში? 
ნიკა გვარამია: მოდი ასე ვთქვათ, მე ვიყავი რუსთავი 2-ის არაფორმალური მმართველი რამდენიმე დღე, როდესაც მე გადამაყენა ივანიშვილის სასამართლომ უკანონოდ და მერე ეს გადაწყვეტილებები ვის დაახიეს თავზე და ვინ დაახია, ყველამ ვიცით. მიუხედავად ამისა, თქვენ ასრულებდით ჩემს გადაწყვეტილებებს თუნდაც სამი დღე. 
ეკა კვესიტაძე:  რამდენი წელი გრძელდება ივანიშვილის არაფორმალური მმართველობა? 
ნიკა გვარამია: ივანიშვილის არაფორმალური მმართველობა არის აბსოლიტურად სრულფასოვანი. იგი მართავს ამ ქვეყანას.   
ეკა კვესიტაძე: მე არ ვფიქრობ მასე.
ნიკა გვარამია: პარტიაში წესრიგის დამყარება იყო მისი ამოცანა და ხელისუფლების შენარჩუნება?
ეკა კვესიტაძე: რასაკვირველია. ის დაპირისპირება, რასაც ჩვენ ვხედავდით, იყო ძალიან საგანგაშო და ამ ტელევიზიით გახმოვანდა მითუმეტეს მიმოწერა კობახიძესა და კვირიკაშვილს შორის და ამან გამოიწვია, რომ კვირიკაშვილი არ არის ადამიანი, რომელიც მართავს სიტუაციას. ეს „ოცნების“ ამომრჩევლისთვის არის საგანგაშო ნიშანი. 
ნიკა გვარამია: „ოცნების“ ამომრჩევლისთვის აბსოლუტურად სულერთია, იქ გვარამია იქნება თუ კვირიკაშვილი. პრემიერი ვინ იქნება, „ოცნების“ ამომრჩევლისთვის სულ ერთა, ის არის ბიძინა ივანიშვილის ამომრჩეველი. 
ეკა კვესიტაძე: ჰოდა ბიძინა ივანშვილმა აჩვენა, რომ მე აქ ვარ და მე ვმართავ სიტუაციას. 
ნიკა გვარამია: და როდის აჩვენა, რომ ის აქ არ არის და არ მართავს სიტუაციას?  
ეკა კვესიტაძე: ის უხილავი და უჩინარი იყო მაინც. 
ნიკა გვარამია: როგორ იყო უხილავი? მისი გამოვლინება იყო ათასგვარი, მოძრავი ხეებით დაწყებული, ნახევარი საქართველოს აქტივში წაღებით დასრულებული. ყველასთვის ცხადი იყო, რომ ბიძინა ივანიშვილი არის საქართველოში და იგი მარტავს სიტუაციას. კვირიკაშვილი იყო არარაობა, როგორც თავიდან, ასევე ბოლოში. მისი წინამორბედიც იყო არარაობა, როგორც თავიდან, ასევე ბოლოში, სრულიად უსახურად წავიდა, განმარტებაც კი არ გაუკეთებია. ივანიშვილმა გადაწყვიტა, რომ ის უნდა წასულიყო და წავიდა. ასევე წავიდოდა კვირიკაშვილიც, რომელიც არაფერს არ წარმოადგენს არავისთვის, არც „ოცნებისთვის“, არც დანარჩენი საქართველოსთვის. 
ეკა კვესიტაძე:  მე ჩემი არგუმენტები ვთქვი - პარტიის გადარჩენა, ხელისუფლების გადარჩენა დაშლისგან და ამომრჩევლსთვის გაგზავნილი სიგნალი. 
ნიკა გვარამია: ივანიშვილს „ოცნებაში“ ჩარევის რესურსი ჰქონდა ფორმალიზაციის გარეშეც და დამატებითი ამომრჩევლის მოზიდვის რესურსი მას არ აქვს. 2012 წლისგან განსხვავებით დანარჩენ საქართველოს, გარდა „ოცნების“ მომხრეებისა, ივანიშვილი სძულს. 
ეკა კვესიტაძე:  ეგ გასაგებია, მაგრამ ეხლა რატომ დაბრუნდა?    
ნიკა გვარამია: რაც უნდოდა ივანიშვილს, მათ შორის რუსთავი 2-ის დამსახურებით ვერ მოხერხდა.  საქართველოს მოსახლეობისთვის მათი გაჭირვების, უბედურების, ყველაფერი ცუდის სიმბოლო არის არა კვირიკაშვილი, არა კობახიძე, არა ვინმე სხვა, ბიძინა ივანიშვილი ერთმნიშვნელოვნად. საერთაშორისო თანამეგობრობისთვისაც საქართველოს მმართველი არის ბიინა ივანიშვილი. აშშ-ს ელჩი, ყველა საერთაშორისო მისია, რომელიც ცდილობდა საქართველოზე ზეწოლის მოხდენას, მათ შორის რუსთავი 2-ის საქმესთან დაკავშირებით, მართავდნენ მოლაპარაკებებს ბიძინა ივანიშვილთან.       
ეკა კვესიტაძე: ჰო, მაგრამ ეს რა კავშირშია ეხლა მის დაბრუნებასთან ფორმალურ პოსტზე?
ნიკა გვარამია: ბიძინა ივანიშვილი გამოვიდა ეხლა იმიტომ, რომ საკუთარი თავი გადაირჩინოს. არა მხოლოდ ამ პარტიის და ხელისუფლებაში საკუთარი თავის გადასარჩენად. ჩვენ არ ვიცით, რა ხდება კულუარებში. ჩვენ ვიცით, რა ხდება საერთაშორისო ასპარეზზე, ჩვენ ვიცით, რა ხდება სომხეთში და ბიძინა ივანიშვილზე უფრო ძლიერი ფიგურაა სერჟ სარგსიანი სომხეთისთვის. ის არის ბიძინა ივანიშვილზე სავარაუდოდ უფრო მდიდარი, უბრალოდ ის არ არის „ფორბსის“ ინდექსებში, რადგან ხელისუფალია და დაგროვილი აქვს ფული ხელისუფლებაში ყოფნის დროს და ის ამას მალავს, როგორც პუტინი, რომელიც ალბათ ყველაზე მდიდარი ადამიანია პლანეტაზე, თუმცა არც ერთ ლისტში არ გვხვდება. მეორე, სომხეთის მოვლენები ეს არის ყურისძირში, 2 საათის სავალ გზაზე თბილისიდან. ეს არ არის სადღაც აფრიკაში ან სამხრეთ ამერიკაში. მესამე, ჩვენ არ ვიცით, რა ხდება ბიძინა ივანიშვილის თავს საფრანგეთში და ეს შეიძლება დიდი ხნის განმავლობაში ვერ გავიგოთ, მაგრამ ძალიან დიდი ალბათობით საქართველოში მის წინააღდეგ მიმდინარეობს ძალიან სერიოზული პროცესები და მთავარი,  შეკითხვაზე პასუხის გაცემა შესაძლებელი იქნება მაშინ, როცა საბოლოოდ ჩვენ ვნახავთ ნაბიჯს, მე ვფიქრობ, რომ მას სჭირდება სტატუსი, მას სჭირდება მოხსნა და ჩამორეცხვა არაოფიციალური მმართველის სტატუსის და მას სჭირდება სტატუსი, რომ პოლიტიკურმა სტატუსმა იგი შემოსოს გარკვეულწლიად იმუნიტეტით, რადგან ჩვენ არ ვიცით, რა გზას დაადგება აშშ ყველა იმ ოლიგარქის წინააღმდეგ, რომელსაც რუსული კაპიტალი აქვს და პოსტსაბჭოთა სივრცეში ცდილობს, მართოს ქვეყნები, რომელზეც ამერიკას თავისი პრეტენზია აქვს და საქართველო არის ერთ-ერთი ასეთი ქვეყანა. იგივე ხდება მოლდოვაში, უკრაინაში, ბევრ სხვა ქვეყანაში. იყო მცდელობა აღმოსავლეთ ევროპის ქვეყნებშიც. აშშ-მ პრაქტიკულად რუსული კაპიტალი გამოაცხადა კეთროვანად, რუსული კაპიტალის მქონე ოლიგარქები გამოაცხადა კეთროვანად და ეს ოლიგარქები ყველანი არ იყვნენ პუტინის ფეხქვეშ მყოფი ადამიანები. ერთ-ერთი ადამიანი, რომელიც პუტინის ოპოზიციაშია, მხოლოდ იმის გამო, რომ რუსეთში იშოვა ფული, გამოცხადებულია კეთროვანად. ბიძინა ივანიშვილი არის რუსეთში ფულნაშოვნი კაცი, არის „გაზპრომის“ აქციონერი. მთავარი, რაც შეიძლება სერთაშორისო საზოგადოებისთვის იყოს, ბიძინა ივანიშვილი არის პოლიტიკურ რეალობაში მყოფი ოლიგარქი, მაგრამ მას სჭირდება აუცილებლად პოლიტიკური სტატუსი. 
ეკა კვესიტაძე:  საფრთე იმისა, რომ ის სანქციებში მოხვდეს, თეორიულად არსებობს და ეს საფრთხე კიდევ უფრო ხელშესახები გახდა მას შემდეგ, რაც აშშ-მ სანქცირება მოახდინა  რუსი ოლიგარქების.  მაგრამ ჩემი აზრით, ეს საფრთხე არ არის მყისიერი ბიძინა ივანიშვილისთვის. ამაზე არაფერი არ მიუთითებს ეხლა. მისთვის საფრთხე ეხლა არის ის, რომ ხელისუფლება არ დაეშალოს, რადგან ასეთი ტიპის საფრთხის ქვეშ ივანიშვილი აღმოჩნდება მაშინ, თუ ქვეყანაში მოხდა არეულობა, თუ ხალხი წავიდა მის წინააღმდეგ და თუ ის გახდა ხელისუფალი, რომელიც იქნება დესტაბილიზაციის წყარო.     
ნიკა გვარამია: შენ რას მიმტკიცებ, რომ გედი ფოფხაძის და ირაკლი კობახიძის შესარიგებლად გახდა ყველას სამიზნე? რუსთავი 2-ის ყველა კამერა, აბსოლუტურად, ივანიშვილისკენ მიტრიალდა ყველა. მიუხედავად იმისა, რომ მას ჩვენ თვალყურს ვადევნებდით, ჩვენ ხომ ვიცით, ოლიგარქის პოლიტიკაში შემოსვლა როგორ დამთავრდა პირველ შემთხვევაში, ბადრი პატარკაციშვილის შემთხვევაში. ხომ ვიცით?  ივანიშვილმა შემოდგა ფეხი პოლიტიკაში და მერე უკან გადგა ეს ფეხი, თორემ ბადრი პატარკაციშვილი არაფორმალურად იყო პოლიტიკაში, ვიდრე ოფიციალურად მოვიდოდა. მისი ტელეკომპანია „იმედი“, რომელიც დღეს ივანიშვილის ინტერესებს ემსახურება, იყო პოლიტიკური იარაღი მის ხელში, მაგრამ ოფიციალურად როგორც კი მან შემოდგა პოლიტიკურ ველში ფეხი, ეს ყველაფერი დასრულდა რამდენიმე თვის შემდეგ მისი გარდაცვალებით. განსხვავებული ეს იმითაა, რომ ივანიშვილი იყო ხელისუფლებაში და უკან გავიდა, მაგრამ კიდევ ერთხელ შემოვიდა, ძალიან დისკომფორტული გადაწყვეტილება მიიღო და რისთვის, რომ გედი ფოფხაძეს შეურიგდეს? 
ეკა კვესიტაძე: არა, რიგითი ფოფხაძე და ჭიჭინაძე ამ შემთხვევაში არაფერ შუაში არ არიან. ეს იქნებოდა საწყისი ხელისუფლების ჩამოშლის. 
 ნიკა გვარამია: როგორ შეაკავებს ბიძინა ივანიშვილი ხელისუფლების ჩამოშლას? ოფიციალური სტატუსი ამაში რას გვაძლევს? 
ეკა კვესიტაძე: ერთადერთი მას შეუძლია ამის გაკეთება. ეს იყო მისი მიზანი. შენ ამბობ, რომ მისი მიზანი იყო ოფიციალური სტატუსის მოპოვება, რომ თავისი კეთილდღეობა გადაირჩინოს? 
ნიკა გვარამია: მე ბევრი ვიფიქრე, რაში სჭირდება მას ოფიციალური სტატუსი. საქართველოს კონსტიტუციის თანახმად ბიძინა ივანიშვილი, 29-ე მუხლის პირველი პრიმა მუხლი ამბობს, რომ პრეზიდენტის, პრემიერ მინისტრის და პარლამენტის თავმჯდომარის თანამდებობა არ შეიძლება ეკავოს საქართველოს იმ მოქალაქეს, რომელიც იმავდროულად არის უცხო ქვეყნის მოქალაქე. ივანიშვილს აქვს ორმაგი მოქალაქეობა, საფრანგეთის და საქართველოს. რა იქნება შემდეგი? თუ მას უნდა კანდიდატურის დაყენება, უნდა მოიხსნას საფრანგეთის მოქალაქობა. თუ ის ამას გააკეთებს, ეს ნიშნავს იმას, რომ საფრანგეთის იურისდიქციიდან  ის გადის და საფრანგეთის იურისდიქციიდან გასვლა ივანიშვილის ნიშნავს ერთადერთ რამეს: იგი იხნის საფრანგეთის სამართალდამცავი ორგანოების დევნის შესაძლებლობას ამ გზით და იგი ხდება პოლიტიკური ფიგურა საქართველოში და ყველანაირი კონვენციით ხდება დაცული საერთაშორისო დევნისგან. ეს მნიშვნელოვანი ფაქტორია და ეს უნდა გავითვალისწინოთ. გეთანხმები, რომ ხელისუფლების შენარჩუნება არის მისთვის სასიცოცხლო ინტერესი, მაგრამ მეორეს მხრივ სამიზნეში იყოს ამოღებული, თან ვიცით, რომ ინფორმაციები ვრცელდება, რომ მას ჯანმრთელობის მდგომარეობა არ უწყობს ხელს ამაში. ყველა სამიზნეში ხელახლა ამოღება, მთელი აგრესიის საკუთარი თავის წინააღმდეგ კონსოლიდაცია არა მგონია, ივანიშვილის ინტერესებში იყოს, თუ ის საღ აზრზეა.
ეკა კვესიტაძე: ის გზაგასაყარზე იყო - ან არაფორმალურ მმართველობაში უნდა დარჩენილიყო და ამით პარტია და ხელისუფლება ნელ-ნელა აუცილებლად ჩამოეშლებოდა, რადგან ეს რღვევა წავიდოდა ღრმად...
ნიკა გვარამია: ვინ ჩამოშლიდა? კვირიკაშვილი თუ მდინარაძე?
ეკა კვესიტაძე: იშლებოდა ყოველ დღე.
ნიკა გვარამია: წავიდოდა 20 ადამიანი. მერე?
ეკა კვესიტაძე: დასუსტდებოდა, ამ შემთხვევაში შეიძლება კალაძესაც გასჩენოდა უფრო მეტი პოლიტიკური ამბიციები.
ნიკა გვარამია: კონსტიტუციური უსაფრთხოების დეპარტამენტი ბოლო 3 თვეა, მუშაობს 3 მიმართულებით - ეს არის კალაძე და მისი კორუფციული საქმიანობა. ეს არის ყოფილი სპორტის მინისტრი და მისი კორუფციული საქმიანობა. ეს არის მოქმედი ინფრასტრუქტურის მინისტრი ალავიძე და მისი კორუფციული საქმიანობა. ერთი არის კალაძის დაჯგუფება, მეორე კვირიკაშვილის. მხოლოდ ამ სამი მიმართულებით მუშაობს კონსტიტუციური უსაფრთხოებს დეპარტამენტი, რაში სჭირდება ეს ყველაფერი? კონსტიტუციური უსაფრთხოებს დეპარტამენტი პირდაპირ ექვემდებარება ივანიშვილს და არავის სხვას, არც პრემიერ მინისტრს, არც შს მინისტრს. რა პრობლემა ჰქონდა  მას, რომ ეს ადამიანები ჩამოეშორებინა იმ სიმაღლიდან, სადაც ის აქამდე იმყოფებოდა და დაებარებინა ის ხალხი, განდგომილები პარლამენტიდან, ნინია კაკაბაძეზე აფეთქდნენ, დაებარებინა და ეთქვა, რომ იქ უნდა იყოთ, სადაც იყავით.
ეკა კვესიტაძე:  ეს ჩამოთვლილი ამბები ცხადყოფს იმას, რომ დაპირისპირება, კლანური მმართველობა იყო ღრმად ამ ხელისუფლებაში. მე არ ვამბობ, რომ ეს პანაცეა არ იქნებოდა და შეიძლება მოკლევადიანად გადაჭრას, მაგრამ ერთადერთი, რომ გადაეჭრა ეს პრობლემა, იყო ივანიშვილის ფორმალურად დაბრუნება პოლიტიკაში.
ნინო ჯანგირაშვილი:  ნიკას არგუმენტებს ვიზიარებ. ივანიშვილის დაბრუნება არის იძულებითი ნაბიჯი მისთვის. მას უბრალოდ მეტი არჩევანი არ ჰქონდა. უბრალოდ მისთვის დამაზარალებელია ეს გადაწყვეტილება. შესაძლოა მან შემოგვთავაზოს მითი, რომ არ იცოდა რაღაცეები, ცუდად წავიდა საქმე, ახლა დაბრუნდა იმიტომ, რომ ეს ყველაფერი გამოასწოროს, თუმცა ეს იქნება კოჭლი მითი, ვინაიდან ყველამ ვიცით, რომ ამ წლების მანძილზე ყველაფერი იცის, ყველაფრის საქმის კურსშია, სუსი მასზე მუშაობს, ყველაფერი იცის აბსოლიტურად, კალაძის კორუფცია, კვირიკაშვილის საძმაკაცოს ამბებიც და ის კორუფციაც, რაშიც გაეხვა ჩვენი პრემიერი თავის მეგობრებთან ერთად და ძმაკაცს კონსსტიტუციაში ჩაუწერა პროექტი, ესეც იცის  ივანიშვილმა და არ არის ამით კმაყოფილი, მაგრამ მე არ მინდა ჭორებზე ლაპარაკი. მოკლედ, ის მითი, რომ რაღაცეები არ იცოდა, არ გამოვა. შესაძლოა მან მეორე მითი შემოგვთავაზოს, რომ არც ისე ცუდად არის საქმე, ის უბრალოდ დაბრუნდა იმისთვის, რომ დაეხმაროს პარტიას და გააძლიეროს ის,  რადგან კარგი იქნება ქვეყნისთვის და ა.შ. ესეც კოჭლი მითია, თუმცა ვნახოთ, რას იტყვის.
აქ არ არის საუბარი იმაზე, რომ გედევან ფოფხაძის და ირაკლი კობახიძის ჩხუბმა შეაშინა და მათ შესარიგებლად დაბრუნდა. რეალურად ივანიშვილი დღეს იმკის იმას, რაც დათესა თავის დროზე. მან შემოიყვანა პოლიტიკაში არაკომპეტენტური ადამიანები ერთგულების ნიშნით და ეს ადამიანები პრინციპში დღემდე არიან ივანიშვილის ერთგულები, მაგრამ ადამიანის ბუნება ასეთია, რომ მათ მეტი და მეტი უნდათ. როდესაც ხარ მაღალ თანამდებობაზე, არიან ინტერეს ჯგუფები, რომლებიც გთავაზობენ რაღაცეებს, იმაზე მეტი ფულის შოვნის შანსი გაქვს, ვიდრე ივანიშვილმა შეიძლება მოგცეს. არ ვიცი, რა ფორმით და როგორ აკმაყოფილებს ის თავის ქვეშევრდომებს.
ეკა კვესიტაძე: მე რაში არ მეთანხმები და ნიკას რაში ეთნხმები?
ნინო ჯანგირაშვილი: ნიკას ვეთანხმები საგარეო ფაქტორებში. მას აქვს პრობლემა. ჩვენ ცოტა ხნის წინ ვნახეთ რუსი ოლიგარქების შავი ორშაბათი.... როდესაც სანქციების გამო მილიარდები დაკარგეს ერთ დღეში. ბიძინა ივანიშვილი ამ თვალსაზრისით ძალიან მოწყვლადია, რადგან მისი მთელი აქტივები ძირითადად არის დასავლეთის ქვეყნებში გადატანილი სხვადასხვა ფორმით და ერთხელაც მისი, ამ არაფორმალური თამაშებით თუ ავტოკრატიული მიდრეკილებებით თუ დემოკრატიული კურსიდან გადახვევით გაღიზიანებულმა დასავლეთმა მასაც შეიძლება, შავი ორშაბათი გაუთენოს ერთ მშვენიერ დღესაც.
ეკა კვესიტაძე: რითი დაიცავს სტატუსი მას?
ნინო ჯანგირაშვილი: დაიცავს იმით, რომ ის იქნება პოლიტიკოსი და .... როდესაც შენ ხარ პოლიტიკოსი, გარკვეული იმუნიტეტი გაქვს სამართლებრივი დევნისგან და ამაში ვეთანხმები ნიკას და მისთვის მნიშვნელოვანია, რომ იყოს ოფიციალურად ფორმალურად პოლიტიკაში.  მას, როგორც ჩანს, ქვეყნის გარეთ პრობლემები აქვს, რაღაც ისეთი პრობლემაა, რომელიც ჩვენც კი არ ვიცით. მას არ უყვარს ქვეყნიდან გასვლა. მილიარდების პატრონია ადამიანია და შეიძლება საკუთარი თვითმფრინავით იაროს, შეიძლება ეს გემოვნების საკითხია...
ეკა კვესიტაძე: მას ძალიან ეშინია პუტინის.
ნინო ჯანგირაშვილი:  შეიძლება ისეთი პატრიოტია, რომ ქართულ მიწაზე ფეხი თუ არ უდგას, არ შეუძლია, მაგრამ არ გადის კაცი უბრალოდ ქვეყნიდან. მას სჭირდება საკუთრი ქვეყანა, რომელიც იქნება დალაგებული ისე, როგორც მას უნდა. მას მართლა არ უნდა ჩარევა რაღცეებში, მას უნდა, რომ დასვას ვიღაცეები, იქ ისხდნენ, პერიოდულად დაეკითხონ და ძირითადი კურსი გაატარონ ისეთი, როგორც მას უნდა. ასეც იყო. რაიმე კი არ მომხდარა განსაკუთრებული.  ხანდახან შვილიც ეურჩება მშობელს და ყოველთვის არ აკეთებს იმას, რასაც დედა ეუბნება. ბ-ნი კვირიკაშვილი, რომელიც ამდენი ხანია არის პრემიერ მინისტრი, თანამდებობა გიქმნის განცდებს, უპირატესობას გაგრძნობინებს, ფიქრობ - ამხელა თანამდებობაზე ვზივარ, ბოლო ბოლო პატარა ბავშვი ხომ არ ვარ და მერე ერთ დღეს ივანიშვილი რომ გეტყვის, რომ შენი დრო ამოიწურა, ახლა უნდა წახვიდე, მას აღარ უნდა წასვლა. მე  არ მიყვარს კულუარული ვარაუდებით და ჭორებით ლაპარაკი.
ნიკა გვარამია: აღარ უნდა წასვლა და ხეჩიკაშვილის და ალავიძის ისტორიებით მოხვდება ციხეში.  ვინ იქნება მისი დამცველი? 5 ადამიანი მაინც არსებობს, ვინც კვირიკაშვილის ციხეში მოხვედრას გააპროტესტებს?
ნინო ჯანგირაშვილი:  არის ივანიშვილისთვის ძნელი, რომ კვირიკაშვილი ჩასვას ციხეში და კალაძე, თორემ ერთ მშვნიერ დღეს ჩასვამდა. ძალოვანებს მართლაც ის აკონტროლებს. კვირიკაშვილის და კალაძის განავარდებები ძალიან მალე შეიძლება დამთავრდეს.  მან რომ ჩასვას ეს ხალხი ციხეში, მერე რა უნდა გვითხრას? 
ნიკა გვარამია:  მარტივად იტყვის, რომ მეორედ მოსვლაა და იმიტომაც მობრუნდა. კვირიკაშვილი როცა გაუშვა, რა გვითხრა?
ნინო ჯანგირაშვილი:  ყველაფერს რაღაც მომენტში ყავლი გასდის. ყველაფერს თავის დრო აქვს, ყავლი გაუვიდა უკვე ივანიშვილს... კალაძე, კვირიკაშვილი, რომ დაიჭიროს კორუფციაზე, რა გვითხრას, რომ პრემიერ მინისტრი დაგიტოვეთ, თბილისის მერი დაგიტოვეთ, პარლამენტის თავმჯდომარე დაგიტოვეთ, აბსოლიტურად წარმოუდგენელი ფიგურები...
ნიკა გვარამია: თბილისის მერი არ დაგვიტოვა. თბილისის მერს მან მხარი არ დაუჭირა არცერთ საჯარო გამოსვლაში.
ნინო ჯანგირაშვილი:  არ დაუჭირა, მაგრამ წინააღმდეგი რომ ყოფილიყო, კალაძე არ იქნებოდა თბილისის მერი. მოკლედ, ივანიშვილი თავიდან მოვიდა ტრიუმფით, წავიდა ტრიუმფით, დღეს შემოდის უკანა კარით. რეალურად ის შემოიპარა. ის უკვე დამარცხებულია. მან რაც არ უნდა გააკეთოს, უკვე დამარცხებულია და თან მისი დაბრუნება არის დესტრუქციული დაბრუნება. შესაძლოა კომპრომატებით შეაშინოს გუნდის წევრები, თუნდაც კალაძე იყოს ჭკუით, კვირაკაშვილი იყოს ჭკუით, თუმცა ეს დიდხანს ვერ გაგრძელდება და როდესაც ასეთი დესტრუქციული განწყობით მიდიხარ თუნდაც დასალაგებლად საკუთარ პარტიაში, ეს არ შეიძლება, არ აგიფეთქდეს სადღაც. ივანიშვილი წავიდა ადამიანის ბუნების, სამყაროს და პოლიტიკური კანონზომიერების წინააღმდეგ. ის მოიმკის ამ შედეგს. ეს დროის ამბავია, მალევე თუ რაღაც დროის განმავლობაში.
ეკა კვესიტაძე:  ვერ მოვისმინე, რა მყისიერი საფრთხე შეიძლება იყოს...
ნიკა გვარამია: მყისიერი რატომაა ერთი წლის ან 5 წლის შემდეგ თუა...? ის ფიქრობს, რომ სიკვდილამდე აქ უნდა იჯდეს. 20/30 შემთხვევით კი არ გაჩენილა ჩვენს ნარატივში. ის ფიქრობს, რომ დიდხანს უნდა იყოს აქ, პრივატიზაცია მოახდინოს, როგორც კუნძულის ამ სახელმწიფოსი და ხელშეუხებელი იყოს. მისთვის ახლა მხოლოდ ტვირთია საფრანგეთის მოქალაქეობა ამ შემთხვევაში.
ეკა კვესიტაძე:  მე ვერ მოვისმინე, რატომ დგას მყისიერად...
ნიკა გვარამია: საიდან მოიტანე სიტყვა მყისიერი?
ეკა კვესიტაძე:  არანაირი საფრთხე ჯერჯერობით არ იკვეთება.
ნიკა გვარამია: საფრთხეს გრძნობს. მას ხომ თავის ტვინი არ უმუშავებს ზოგადად. მას უმუშვებს ზურგის ტვინი. მისი რეფლექსი და ზურგის ტვინი ეუბნება, თავის ტვინში არ არის ძლიერი ეს ადამიანი, ზურგის ტვინში ძალიან ძლიერია, მისი რეფლექსები ეუბნება, რომ მის ირგვლივ წრე იკვრება.
ნოდარ ხარშილაძე:  ბიძინას მიზანი არის საკუთარი ინტერსების დაცვა. ამაზე არ ვკამათობთ არცერთი. ამას აქვს ორი განზომილება, აქვს შიდა პოლიტიკური განზომილება და გარე პოლიტიკური განზომილება. ბიძინას ინტერესები სცდება მხოლოდ საქართველოს ინტერესებს. მას ახლა პრობლემა დაესახა ორივეში, შიდა პოლიტიკაშიც, სადაც ახლა რაღაც რღვევის პროცესები მიდის, თუმცა მარტო ამისთვის დაბრუნება საჭირო არ იქნებოდა. მარტო ამისთვის რომ იყოს საჭირო დაბრუნება, მაშინ შეიძლება რაღაც ეცლია და იდეალური დრო გადამრჩენი დამბრუნებლისთვის მომავალი წელი იქნებოდა, რადგან ახლა რომ დაბრუნდა, დროა, რომ მას დაბრალდეს რაღაცეები,  თეთრებში ჩაცმული გამოვიდოდა სცენაზე და იტყოდა, რომ აი, დავბრუნდი არჩევნების წინა პერიოდში, გადაგარჩენთ. მას აქვს საგარეო ინტერსებიც. მას უნდა თავის ინტერსების დაცვა. ამისთვის მას სჭირდება პირველი: შიგნით არ ჩამოეშალოს სისტემა უსადავოდ, თუმცა ამ სისტემის შლა დაწყებული არ არის გედი ფოფხაძით, ის დიდი ხანია მიდის მის შიგნით, იგივე  კალაძის თავისი პოლიტიკის მცდელობა, რაც მინიმალურია, ყველამ კარგად ვიცით, ბატონყმობა „ქართულ ოცნებაში“ არავის გაუუქმებია, ეს ყველაფერი არის ადგილზე. ფორმალურობის სტატუსი ორ მიზანს ემსახურება, პირველ რიგში შეიძლება ეს იყოს, რომ სჭირდებოდეს მას პოლიტიკური დევნისგან დაცვისთვის...
ეკა კვესიტაძე:  პოლიტიკური დევნა ვისგან უნდა მოდიოდეს?
ნოდარ ხარშილაძე: პოლიტიკურ დევნასაც გააჩნია. რა თქმა უნდა აფრიკის დიქტატორი არ ხარ, მაგრამ სერიოზულია ეს პოლიტკური დევნა, შეიძლება რაღაცამაც ვერ გიშველოს.
ნიკა გვარამია:  სტატუსები სხვადასხვა კონვენციებით და საერთაშორისო სამართლით, რომელიც არ უშვებს საერთაშორისო სამაართლებრივ დევნას.
ნოდარ ხარშილაძე: კი ბატონო, სანამ იქნება ამ სტატუსით? მეორე ფაქტორიც არის, რომელიც გულისხმობს შიგნით მობილიზაციას საკუთარი ძალების, მას თუ დასჭირდა.
ნიკა გვარამია: ივანიშვილს აქვს მამობილიზებელი რესურსი კიდევ დარჩენილი ქართულ საზოგადოებაში? მე რომ მკითხო, ივანიშვილი არის დესტრუქციული ელემენტი მათ შორის „ქართული ოცნებისთვისაც“.
ნოდარ ხარშილაძე: ორივე მხარეს არის მამობილიზებელი. ერთი, რომ „ქართული ოცნების“ მომხრეებს აქვთ სრული დღესასწაული და ძალიან გახარებულები არიან. ასევე მას აქვს მამობილიზებელი ეფექტი დესტრუქციული მხრითაც საკუთრი თავის, რადგან ის ახლა უკეთებს ასევე მობილიზაციას ყველა დანარჩენს, ვისაც არ უყვარს. 
ნიკა გვარამია:  ვნახეთ სააკაშვილის შეხვედრა სხვა პარტიებთან, რომელიც ამის შემდეგ იყო ქრონოლოგიურად და არ არის გამორიცხული, რომ სრული კონსესუსი იყოს ამის ირგვლივ.
ნოდარ ხარშილაძე: საკუთარს უკეთებს მობილიზაციას, მაგრამ ასევე უკეთებს მობილიზაციას თავის მოწინააღმდეგებსაც, იმას, ვისაც პოლიტიკური ზღაპრების გვჯეროდა, რომ ბიძინა მშვიდობით წავიდოდა და დატოვებდა ამ ყველაფერს და ეს უმტკივნეულოდ შეიცვლებოდა. დავრწმუნდით, რომ ეს ასე არ მოხდება. არსად ეს ადამიანი წასვლას არ აპირებს. ეს დაგვიდასტურა.
ნიკა გვარამია:  ივანიშვილის სიძლიერე მარტო იმაში კი არ იყო, რომ არ ჩანდა. ყველამ იცის მისი არსებობა, რომ სიტუაცია იყო ერთგვარად შევარდნაძის ჭაობის პერიოდისდრონდელი, როცა იმდენად არაფორმალიზებული იყო პოლუსი, რომ მასთან საბრძოლველად მეორე პოლუსის ორგანიზებაც ვერ მოხერხდა. ახლა მან შექმნა კიდევ ერთხელ ეს პოლუსი, ხილული სამიზნე გახდა ყველასთვის და პოლარიზება დაიწყება მეორე მხარესაც აუცილებლად. ერთპოლუსიანობა ხომ ვიცით, რომ არ არსებობს?
ნოდარ ხარშილაძე: კი, თუმცა ბიძინას სჭირდება, შიდა პოლიტიკაში დაასტაბილუროს დღევანდელი მდგომარეობა, შეაჩეროს რღვევის პროცესი. მას იმედი აქვს და დარწმუნებულია, რომ წარმატებით შეძლებს, დარჩენილ პერიოდში დაშალოს ოპოზიცია ისევ მამრავლ ნაწილებად და დაიწყოს...რამდენად გამოვა, ეს სხვა საკითხია. ეს არის ბიძინას გადმოსახედიდან, რომ ჯერ კიდევ კონტროლი მის ხელთ არის და ეს კონტროლი არ დაკარგოს. 
სომხეთი ახსენე და საუბარი იყო საფრანგეთში მის პროცესებზე, ამერიკის სანქციები, ყველაფერი ერთად აღებული, ბიძინას მეტი ინტერსი, 90% გარეთ არის გადანახული და ძალიან ცოტაა ქვეყნის შიგნით. ეს არ არის მარტო სანქციებზე საუბარი. აქ არის საუბარი იმაზე, რომ შეიძლება რეალურად  მოხდეს ისეთი ფაქტების გარეთ გამოსვლა, რაც მის ინტერესებს დააზარალებს, ამიტომ პოლიტიკურ ჭრილში მისი გადასვლა აწყობს.
ნიკა გვარამია:  მოიხსნის საფრანგეთის მოქალაქეობას და იყრის კენჭს.
ნოდარ ხარშილაძე: თუ მაგიტომ უნდა მხოლოდ. თუ ეს არ გააკეთა, მაშინ რასაც ეკა ამბობს, ეს უფრო არის მართალი.
ეკა კვესიტაძე:  ნოდარი არის ნამდვილი დიპლომატი და შეგვარიგა.
ნიკა გვარამია:  სინამდვილეში მე გავიმარჯვე. ჩემთვის მნიშვნელოვანია ყველაზე მეტად ის, რომ ბიძინა ივანიშვილმა ვერ გაიმარჯვოს და ეს მას არ გამოუვა ამ შემთხვევაში. ნინოს ფრაზა იყო ყველაზე მნიშვნელოვანი - ბიძინა ივანიშვილი შემოვიდა უკანა კარიდან და მე ვფიქრობ, იგი უკანა კარიდანვე გავა, მაგრამ შეიძლება, არ გამოუვიდეს უკანა კარიდან გასვლა, ამიტომ მაინტერესებს, რატომ გააკეთა ამის ფორმალიზება. მას ჰქონდა ყოველთვის შანსი, უკანა კარიდან გასულიყო, ახლა მან ეს შანსი აღარ დაიტოვა.
ეკა კვესიტაძე:  ვნახოთ, პრეზიდენტობაზე იყრის თუ არა კენჭს. რომ შევაჯამოთ, ის იყო გზაგასაყარზე და დაბრუნება არ არის კარგი, რადგან ხილული სამიზნე ხდება, რადგან დაბრუნების გარეშე მას ეშლებოდა ყველაფერი და შესამისად მისი კეთილდღეობაც, სიმდიდრეც და ყველაფერიც დგებოდა რისკის ქვეშ და ამიტომ არჩია დაბრუნება.  რამდენად სწორი გადაწყვეტილება მიიღო, ამას ვნახავთ.
ნიკა გვარამია:  თუ შენი დაშვება სწორია, ეს იმდენად ფართომასშტაბიანი ეროზიაა, რის გამოც იგი დაბრუნდა, რომ მისი დაბრუნებაც ამას ვერ უშველის, თუ ის ამის გამო დაბრუნდა. ეს ეროზია მაინც გაგრძელდება. მის დაბრუნება ამას არ უშველის და უნდა გვახსოვდეს ისიც, რომ ბიძინა ივანიშვილი აღარ არის ერთადერთი მდიდარი ადამიანი ამ ქვეყანაში. მისი მმართველობის პირობებში მისმა ქვეშევრდომებმაც საკმარისად ბევრი ფული იშოვეს საიმისოდ, რომ დამოუკიდებელი პოლიტიკური თამაში დაიწყონ.“ 

გაბუნია: ყველაზე საინტერესო სცენარი იქნებოდა ასე - „ქართული ოცნება“ ივანიშვილს წარადგენს საპრეზიდენტო კანდიდატად, პარალელურად გაერთიანებული ოპოზიციური პარტიები თავიანთ კანდიდატად ასახელებენ მიხეილ სააკაშვილს, მიშა ჩამოდის საქართველოში და მას აპატიმრებენ. რა გამოვა, რომ მმართველი გუნდის ხელმძღვანელს და საპრეზიდენტო კანდიდატს ციხეში ჰყავს გამომწყვდეული საქართველოს მესამე პრეზიდენტი და თანაც მთავარი კონკურენტი, გაერთიანებული ოპოზიცის ლიდერი და კანდიდატი? მერე გენახათ თქვენ საერთაშორისო დონის წივილ-კივილი. სინამდვილეში ეს არანაირად არ გამოვა. ბიძინას საპრეზიდენტო კანდიდატად ვერ წარადგენენ იმიტომ, რომ მას ორმაგი მოქალაქეობა აქვს და მიშა ვერ იქნება კანდიდატი, რადგან მას საერთოდ არ აქვს საქართველოს მოქალაქეობა. თუ ოპოზიციური პარტიები შეთანხმდებიან, მათ სხვა კანდიდატის დასახელება მოუწევთ. სააკაშვილი დღესაც კონსულტაციებს მართავს რამდენიმე ოპოზიციური პარტიის ლიდერთან, კოალიციის ჩამოყალიბებაზე და ერთიანი კანდიდატის შესარჩევად და ბიძინა ივანიშვილის პოლიტიკიდან ჩამოსაშორებლად. ეს შეხვედრები ამსტერდამში იმართება.
3-დღიანი კონსულაციების შედეგი ასეთია - ამსტერდამში ჩასულ ოპოზიციურ ძალებს შორის შეთანხმება შედგა. შეიქმნა ღია პლატფორმა. ეს ამ ერთობის სამუშო სახელია და თავად სახელწოდება მოიაზრებს იმას, რომ პლატფორმა მზად და ღიაა დიალოგისთვის „ყველას მინუს ერთი“.  ერთობის საბოლოო მიზანი საქართველოში ხელისუფლების შეცვლა და ოლიგარქიული მმართველობის დასრულებაა.  
სააკაშვილი: აბსოლუტურად ღიაა კარები ყველასთვის და ჩვენ უნდა გავაკეთოთ ინდივიდუუმების გაერთიანება. ყველა ასაკის, საქართველოს პატრიოტების, ქართული საქმის მკეთებლების. ჩვენ ქრისტიანულ, ეროვნულ ფასეულობებზე დაფუძნებით. 
ნიკა მაჭუტაძე: ჩვენი ცალსახა მიზანია, რომ დავასრულოთ ოლიგარქატი, ეს პოლიტიკური ერესი საერთაშორისო გაგებით, ნაციონალური გაგებით, ეროვნული გაგებით და ყველა იმ ისტორიული თვალსაზრისით, ყველა იმ ღირებულებრივი თვალსაზრისით, რომელიც ქართველმა ხალხმა ევროპელ ხალხებთან ერთად შეიმუშავა საუკუნეების განმავლობაში.
პაატა დავითაია: მე პირადად მზად ვარ, ვაწარმოო ყველასთან დიალოგი, გარდა მინუს ერთისა და ამაზე იყო რეალურად გაცხადებული, გარდა „ქართული ოცნებისა“. მიგვაჩნია, რომ ძალა ერთობაშია. მხოლოდ და მხოლოდ დიალოგით, ერთიანი მოქმედებით, კოორდინირებული მოქმედებით, გააჩნია ფორმებს ამ ერთიანობის, მივაღწევთ შედეგს.
შოთა მალაშხია: ივანიშვილმა პრაქტიკულად ქართული სახელმწიფოებრიობა გადაიყვანა კვდომის რეჟიმში და მთელი სამსახურები მისი მომსახურების სფეროში მოქმედებს მხოლოდ. ამას ექნება მკაცრი პასუხი საქართველოს საზოგადოების მხრიდან. ჩვენ უბრალოდ ამ მოთხოვნას ვაფორმებთ პოლიტიკურად და ეს არის საზოგადოების მოთხოვნა.“
მიუხედავად იმისა, რომ „ღია პლატფორმა“ რამდენიმე საათის წინ შეიქმნა, კონსულტაციებში მონაწილე ოპოზიცის წევრებმა განაცხადეს, რომ მათ სამოქმედო გეგმა უკვე შეიმუშავეს. პირველ რიგში უნდა მომზადდეს ერთგვარი მემორანდუმი ოპოზიციურ ძალებს  შორის თავდაუსხმელობაზე.
მამუკა გამყრელიძე: შევიმუშავეთ სამუშაო გეგმა. იწყება დეტალიზება ამ სამუშაო გეგმის. ყველამ უნდა გადაინაწილოს თავის ვალდებულებები, თავის პასუხისმგებლობის სფეროები და ჩვენ უკვე შევდივართ ასეთ სამუშაო პროცესში, რომელიც იქნება აქტიური, დატვირთული, უნდა  მოვიაროთ საქართველო და ა.შ.
ბაჩუკი ქარდავა: პირველი ამოცანა და მთავარი, რომელიც ჩვენ დროის მოკლე მონაკვეთში უნდა დავძლიოთ, ეს არის ის ადამიანები, რომელთანაც ნაწილი აქ იყო და ადრე დატოვეს ამსტერდამი, ნაწილი, როცა ჩავალთ საქართველოში, გველოდება და გარკვეულწილად ეს შემოერთება და გაფართოება ამ პლატფორმის აუცილებლად მოხდება.
ზურა ხარატიშვილი: ჩავატაროთ აქტიური კამპანია, რომ ნებისმიერ ადამიანს, ნებისმიერ აქტიურ მოქალაქეს თუ პოლიტიკურ მოღვაწეს ექნება საშუალება, დაასახელოს თავის კანდიდატი,  რის შემდეგაც უკვე პრაიმერის გზით ვფიქრობ მოვავლინოთ საზოგადოების მხრიდან აქტიურად მხარდაჭერილი კანდიდატი, რომელსაც ექნება საშუალება, თავის მხრივ რეალური კონკურენცია გაუწიოს ხელისუფლებას.“
კონსულტაციების დასრულების შემდეგ სააკაშვილმა თქვა, რომ საქართველოში ვითარების შეცვლის ერთადერთი გზა ოპოზიციური ძალების გაერთიანებაა. გარდა ამისა - საპრეზიდენტო არჩევნებზე ერთიანი კანდიდატი. მან კომენტარი გააკეთა ვანსა და ხონში შუალედურ არჩევნებთან დაკავშრიებითაც.
სააკაშვილი: არ შეიძლება, დაჯდე კარტიოჟნიკთან, შულერთან კარტის სათამაშოდ, იმიტომ, რომ ყოველთვის მოგატყუებს. რა კარტებიც არ უნდა გქონდეს, რა დარწმუნებულიც არ უნდა იყო, იმ თამაშის წესებით არ უნდა ითამაშო. ერთადერთი შანსი ივანიშვილის დამარცხების და ამ შულერის დამარცხების არის, რომ მაგიდა აუყირავო, სადაც ის გეთამაშება და ეს შესაძლებელია მხოლოდ ერთობლივი მოქმედებებით. ძალიან გამიხარდებოდა გიგი უგულავას გამარჯვება ვანის არჩევნებში, მაგრამ ამის შანსი არ იყო. მინდა ვთქვა, რომ ყველამ უნდა დაივიწყოს ძველი წყენები. მე მივესალმები, მისი თანაპარტიელებიც შემოუერთდნენ რაღაც სახის ახალ ფორმატს, რადგან თუ ჩვენ ყველამ ერთად არ შევძელით საერთო პლატფორმის შექმნა, ყოველგვარი პიროვნული ამბიციების გარეშე, მე ჩემთვის არცერთი თანამდებობა არ მინდა, მე მინდა გაჩდნენ ახალი ლიდერები, მინდა, რომ წარმოჩინდეს ბევრი ახალი პიროვნება, საერთოდ პოლიტიკა არ იყოს რაღაც ჯგუფის საკუთრება.“
კონსულტაციების პირველი რაუნდი ამ ეტაპზე დასრულებულია. ღია პლატფორმაში ფიქსირდება 8 პოლიტიკური გაერთიანება, თუმცა მოლაპარაკებების მონაწილეებმა განაცხადეს, რომ კონსულტაციები გაგრძელდება არა მხოლოდ თბილისში, არამედ ამსტერდამშიც.“

„კურიერი“: სოფელ ერგეთას, დიდ ნეძვსა და ანაკლიასთან დამაკავშირებელ ცენტრალურ გზაზე ელექტროსადენების ჩახსნა და ძელების დემონტაჟი მიმდინარეობს. მიზეზი ბიძინა ივანიშვილის მორიგი ხეა, რომლის ტრანსპორტირებისთვის გზის გაწმენდითი სამუშაოები მიმდინარეობს. პარალელურად იჭრება გზაზე არსებული ხეების ტოტები. ასწლოვანი ჭადრის გადასატანად გზის მოსამზადებელი სამუშაოები მოსახლეობის ღობესთან არსებული ხეების მოჭრასაც გულისხმობს, რასაც ადგილობრივები აპროტესტებენ. მათი თქმით, ხელისუფლება სამუშაოებში ხელის შეშლის მოტივით მათ სამართლებრივი სანქციებით ემუქრება. 
ადგილობრივი: ჩემს საკარმიდამოშია და არ მოვაჭრევინებ. არ მივცემ მაგის ნებას. მაინც უნდა წავიდეთო ამ გზაზეო და არ მივცემ უფლებას. დამიჭირონ, თუ უნდათ, ციხეში გამიშვან.  
ზვიად ყორშია: არავის არაფერს არ ვაძალებთ და არნაირ პრობლემასთან არ გვაქვს საქმე.  
-რატომ ხსნიან ენერგოგაყვანილობის ხაზებს? 
-სად ნახეთ მოხსნილი? მე რა ვიცი, გზაში რას აკეთებენ. ჩემს სოფელში ნახეთ გახსნილი? ჩემი სოფელი იწყება აგერ და ნახეთ სადმე გახსნილი ხაზი?

ორი კვირის წინ „კურიერ პ.ს.“-ში გასულ სიუჟეტში ითქვა, რომ „სახელმწიფოს არ ჰქონდა საშუალება, ფინანსურად დახმარებოდა ონკოდაავადებულ 12 წლის საბა ჩახაიას, ვინაიდან ადგილობრივი ხელისუფლების მთელი რესურსები ბიძინა ივანიშვილის ხეების გადატანას ხმარდებოდა.“ „პ.ს.“-მა ოჯახის ტრაგედია და თურქეთში მყოფი ბავშვის მშობელთან „სკაიპით“ საუბარი დიდი მონდომებით გააშუქა. 
გუშინდელ გადაცემაში თავად გაბუნიამ აღიარა, რომ სიუჟეტის ეთერში გასვლის შემდეგ საბას ორი სოლიდური თანხა ჩაერიცხა - ჯანდაცვის სამინისტრომ ლიმიტის მაქსიმუმი - 24 000 ლარი გადარიცხა, სოლიდარობის ფონდმა კი - 100 000 დოლარი. „შესაბამისად, პატარა საბა მკურნალობას თურქეთში გააგრძელებს, ჩვენ მას ჯანმრთელობას ვუსურვებთ“, - მოკლედ თქვა გაბუნიამ სიუჟეტებს შორის გადასასვლელ ტექსტში. ოჯახის პოზიცია ამჯერად აღარ გაშუქებულა.  

კრიტიკული წერილი ოლიმპიურმა ჩემპიონმა „ფეისბუქში“ საქართველოს ძიუდოისტთა ნაკრების მიერ ისრაელში წარუმატებელი გამოსვლის გამო გამოაქვეყნა. ქართველმა ძიუდოისტებმა ასპარეზობა ევროპის ჩემპიონატზე მედლების გარეშე დაასრულეს, რაც აქამდე არასდროს მომხდარა. ზვიადაური აცხადებს, რომ ამის მიზეზი დავით ქევხიშვილის მიერ დაშვებული არაერთი საკადრო შეცდომაა. ოლიმპიური ჩემპიონი ფედერაციის მიერ არასწორად გადანაწილებულ ფინანსებზეც ამახვილებს ყურადღებას. ზვიადაურის კრიტიკას იზიარებს ნაკრების ყოფილი მწვრთნელი შოთა ხაბარელიც. ძიუდოს ფედერაციის ხელმძღვანელობა საპასუხო განცხადების გაკეთებას თბილისში დაბრუნების შემდეგ აპირებს. 
ზურაბ ზვიადაური: არ არის საღ მდგომარეობაში. თვალებში გვაყრიან ნაცარს. აყრიან გულშემატკივარს და სპორტსმენებს. კარგად არ არის ყველაფერი. პირადი ინტერესებია. სამწვრთნელო შტაბი ამოიღეთ. რომ გაუშვებ უზნაძეს, გაუშვებ ვაზაგაშვილს, გაუშვებ ხერგიანს და ვიღაცეებს მოიყვან სამწვრთნელო შტაბში, ეს შედეგს მოგცემს. სად წავიდა ეს ხალხი, რატომ გაუშვეს ეს ხალხი? შედეგი არ იყო? სპორტსმენი სპორტსმენს რომ არ მოიკითხავ, ერთი კვირა სად არის და რას აკეთებს, ნაკრების მთავარი მწვრთნელი რომ არ მოიკითხავს.
შოთა ხაბარელი: ნამდვილად მაინტერესებს, რა მოხდა. იმიტომ, რომ ჩვენ გვყავს მსოფლიოში ერთ-ერთი საუკეთესო გუნდი. ტიტულებითაც და ყველანაირი  მონაცემებით. მე მინდა, რომ ჩამოვიდნენ ისინი, მოვუსმინოთ, შევხედოთ, რაშია საქმე, რა მოხდა და მერე უკვე გავაკეთებ კომენტარს. ფაქტი სახეზეა, რომ რაღაცაშია საქმე, იმიტომ, რომ ასეთი გამოსვლა გუნდის ცოტა არ იყოს, გაუგებარია. მანამ, სანამ ამას არ გავიგებ, სიღრმისეულად კომენტარს არ გავაკეთებ. ალბათ ზვიადაურმა რაღაც -რაღაც თემები იცის ამასთან დაკავშირებით, თუნდაც ჭრიკიშვილის წაყვანა, შეკრებაზე თუ ვიღაც მიემგზავრება თავის თანხებით და თავის ფულით, მე ამაზე კომენტარს ვერ გავაკეთებ.

ლიბიაში თითქმის 3-წლიანი პატიმრობა დასრულებულია. ტრიპოლის სასამართლომ საქართველოს მოქალაქის, მეზღვაურ სოსლან კაკაბაძის გათავისუფლების გადაწყვეტილება მიიღო. ლიბიაში იმყოფება ეგვიპტეში საქართველოს ელჩი. ალექსანდრე ნალბანდოვმა სხვა დაკავებული ქართველი მეზღვაურებიც მოინახულა. ის ამ თემაზე ლიბიის საგარეო უწყებასთან შეხვედრებს მართავს. ტოგოს დროშით მცურავ ხომალდზე ლიბიელმა სამართალდამცავებმა არალეგალური ტვირთი 2015 წელს აღმოაჩინეს, რის გამოც ეკიპაჟის 5 წევრი,  მათ შორის კაპიტანი საპყრობილეში გადაიყვანეს. კაკაბაძე ხომალდზე მზარეულად მუშაობდა. 
ალექსანდრე ნალბანდოვი: სასამართლომ მიიღო გადაწყვეტილება ბ-ნ სოსლან კაკაბაძის გათავისუფლების შესახებ ყოველგვარი ბრალდების გარეშე. ამჟამად მზადდება შესაბამისი დოკუმენტაცია.
ვლადიმერ კონსტანტინიდი: 4 ჩვენი თანამემამულე დაკავებული იყო ლიბიაში. ძირითად ბრალდება გახლდათ ნავთობის უკანონოდ გადაზიდვა. ერთი მეზღვაური გასულ თვეს გათავისუფლდა და უკვე საქართველოში იმყოფება. დღეისათვის ლიბიაში კიდევ პატიმრობაში რჩება 2 ჩვენი მოქალაქე, მეზღვაურები, რომელთა სასამართლო პროცესები მაისის მეორე ნახევარშია დაგეგმილი.

როგორც შსს-ს განცხადებაშია აღნიშნული, გარდაბნის რაიონული სამმართველოს თელეთის განყოფილებაში შევიდა შეტყობინება, რომ გარდაბნის რაიონის სოფელ კრწანისში მდებარე შინაგან საქმეთა სამინისტროს განსაკუთრებულ დავალებათა დეპარტამენტის საბრძოლო მომზადების და გადამზადების სამმართველოს პოლიგონზე ორი მოქალაქე - 1994 წელს დაბადებული ე.მ. და 1987 წელს დაბადებული ი.გ. დაშავდა. „შეტყობინების საფუძველზე დაწყებული გამოძიებით დადგინდა, რომ ორმა სამოქალაქო პირმა ამკრძალავი ნიშნების მიუხედავად პოლიგონის ტერიტორიაზე მართლსაწინააღმდეგოდ შეაღწია, სადაც იპოვეს მცირე ზომის მეტალის ნივთი, სავარაუდოდ ჭურვი, რომელიც ერთ-ერთმა მათგანმა იქვე მოისროლა, რა დროსაც ეს ნივთი აფეთქდა. შედეგად ორივე მათგანმა მიიღო სხეულის დაზიანება. ორივე დაშავებული მოქალაქე სამედიცინო დაწესებულებაში გადაიყვანეს, სადაც მათ სამედიცინო დახმარება აღმოუჩინეს. მათ სიცოცხლეს საფრთხე არ ემუქრება. მომხდარ ფაქტთან დაკავშირებით გამოძიება საქართველოს სსკ-ის 118-ე მუხლით მიმდინარეობს, რაც ჯანმრთელობის განზრახ ნაკლებად მძიმე დაზიანებას გულისხმობს“, - ნათქვამია შსს-ს განცხადებაში.

თანამდებობები დატოვეს მესტიის სამმართველოს ხელმძღვანელმა და მოადგილეებმა. ხელმძღვანელები შეეცვალა უბნის ინსპექტორთა განყოფილებას, ასევე ხაიშის, ბეჩოსა და იბარის პოლიციის განყოფილებებს. მესტიის რაიონულ სამმართველოს ლაშა ბაკურაძე უხელმძღვანელებს, რომელსაც სამინისტროს სხვადასხვა დანაყოფებში მუშაობის მრავალწლიანი გამოცდილება აქვს. სამმართველოს უფროსის მოადგილედ დაინიშნენ ზაზა ელბაქიძე და ზურაბ ლომიტაშვილი. ახალი ხელმძღვანელები თანამშრომლებს მინისტრის პირველმა მოადგილემ წარუდგინა. შინაგან საქმეთა მინისტრის გადაწყვეტილებით, გაიზარდა საპატრულო პოლიციის სამოქმედო არეალიც.

გუშინ მათ აქცია გამართეს და კუთვნილი ხელფასები მოითხოვეს. ტყიბულის რაიონის სოფელ კოკაში შეკრებილების მტკიცებით, ყაზახურმა ფირმამ მათ დაახლოებით ნახევარი მილიონი უნდა გადაუხადოს. ყაზახური ფირმის წარმომადგენლის თქმით კი დაქირავებული მუშახელი შეცდომაშა შეყვანილი და მათ ხელფასი ქართული ფირმისაგან ერგებათ. იმ შემთხვევაში, თუ აქციის მონაწილეებს დავალიანებებს არ გაუსტუმრებენ, ისინი გზის გადაკეტვით იმუქრებიან. 
მუშა: იყო დღეები, როდესაც უნდა გვემუშავა 7 საათამდე და ვმუშაობდით ღამის 2 საათამდე, რათა პროექტი დამთავრებულიყო და კომპანია დაჯარიმებაში არ წასულიყო. ეს ნამუშევარი ფული არ აგვიღია არცერთი კაპიკი. 4 კვირაა, გვატყუებენ, 10 დღეში იქნებაო და ფული დღემდე არ არის გადმორიცხული.
ყაზახური ფირმა: ეს მუშები სხვა კომპანიაში მუშაობენ, რომელსაც ნახევარი მილიონი აქვს ჩვენი ვალი. ჩვენი თანამშრომლები მუდმივად იღებენ ანაზღაურებას. ჯიქეი ჰოლდინგის წარმომადგენლები მირეკავენ და მემუქრებიან, რომ ვერ დავბრუნდები ჩემს ქვეყანაში, ეს ხალხი კი შეცდომაში შეჰყავთ, თითქოს ჩვენ არ ვიხდიდეთ ხელფასებს. მე ყველა დოკუმენტაცია მაქვს წესრიგში.

[bookmark: _Toc512834580]საქართველოს ნაკრები კალათბურთში ევროპის ახალგაზრდული ლიგის გამარჯვებულია

დაძაბულ ასპარეზობაში ქართველმა სპორტსმენებმა ლატვიის გუნდს 1-ქულიანი სხვაობით სძლიეს. 
ნიკოლოზ ჩერქეზიშვილი: ნამდვილი ფინალი, როგორიც უნდა ყოფილიყო დაძაბულობიდან გამომდინარე. ტექნიკურად და ტაქტიკურად ორივე კარგად მომზადებული გუნდი იყო. ლატვია არის სუფთა საკალათბურთო ქვეყანა და ვალმიერა არის ერთ-ერთი სერიოზული კლუბი და გაგვიმართლა.

ალაზნის მიმდებარე ტერიტორიაზე გამართულ ღონისძიებაში მონაწილეობა კახეთში მცხოვრებმა 20-ზე მეტმა ახალგაზრდამ მიიღო. პირველ ადგილზე თემირლან მაჩალიკაშვილის ბიძაშვილი, ისლამ მაჩალიკაშვილი გავიდა. მას 500 ლარი და ცხვარი აჩუქეს. დაკავებული ადგილების შესაბამისი ფულადი თანხა გადაეცათ დანარჩენ გამარჯვებულებსაც.
ღონისძიების დაწყებას წინ უძღოდა ზემო ალვანსა და პანკისში მცხოვრები ახალგაზრდების შერიგება, რომლებიც 2016 წელს ჩატარებული დოღის დროს ერთმანეთს ფიზიკურად გაუსწორდნენ.
მალხაზ მაჩალიკაშვილი: თუშებს და ჩვენს შორის იყო შუღლი დოღების გამო და თემირლანის საპატივცემულოდ რაიონში მათი შერიგებაც მოხდა და ეს იყო ძირითადად ჩემი მიზანი, რომ ეს ასე ყოფილიყო და შედგა ეს შერიგებაც თემირლანის საპატივცემულოდ და დოღიც შედგა.

